
Útdráttur 

Þessi ritgerð fjallar um viðhorf kennaranema til aukinnar notkunar á gagnvirkum vefmiðlum í 

skólastarfi. Hún var unnin sem lokaverkefni í kennaradeild við Háskólann á Akureyri vorið 

2013. Gerð var rannsókn með bæði megindlegum og eigindlegum rannsóknaraðferðum þar 

sem lögð var fyrir spurningakönnun og tekin voru viðtöl. Rafræn spurningakönnun var lögð 

fyrir alla kennaranema við Háskólann á Akureyri á 2., 3. og 4. ári á mið- og efsta stigi. Einnig 

voru fengnir sjö kennaranemar í einstaklingsviðtöl til að fá dýpri sýn á viðhorf þeirra. 

Rannsókninni er ætlað að varpa ljósi á viðhorf verðandi kennara til notkunar á gagnvirkum 

vefmiðlum í skólastarfi. 

Í ritgerðinni er farið yfir þróun upplýsingatækni í skólastarfi þar sem litið er til 

áherslna í aðalnámskrám grunnskóla frá árinu 1989 til 2013. Skoðaðar eru umræður um 

tölvumál úr hinum ýmsu áttum auk þess sem litið er til notkunar spjaldtölva í skólum og 

öruggrar netnotkunar. Einnig er fjallað um rannsóknarverkefnið NámUST sem er um notkun 

upplýsinga- og samskiptatækni í námi og kennslu. Hugtökin Web 2.0 og gagnvirkir vefmiðlar 

eru skilgreind þar sem tilgreindir eru notkunarmöguleikar þeirra. Nokkrum gagnvirkum 

vefmiðlum eru gerð skil og greint frá þeim gagnvirku vefmiðlum sem náð hafa umtalsverðri 

útbreiðslu. Í lok fræðilega hluta ritgerðarinnar er fjallað um þrjár ólíkar rannsóknir sem eru á 

einn eða annan hátt um notkun gagnvirkra vefmiðla í skólastarfi. 

Rannsóknin leiddi í ljós að allir kennaranemarnir töldu sig hafa mikla reynslu af 

notkun gagnvirkra vefmiðla. Það sem hvetur þá mest til að vilja nota þá í kennslu er að koma 

til móts við þarfir nemenda og þeir eru allir sammála því að það sé vel hægt að nýta gagnvirka 

vefmiðla í skólastarfi. Flestir telja að gagnvirkir vefmiðlar geta nýst jafn vel í öllum 

námsgreinum. Algengast er að kennaranemarnir telja að gagnvirkir vefmiðlar geta nýst í 

foreldrasamstarfi en síður í samskiptum við nemendur. Mörgum finnst þeir finna fyrir 

þrýstingi frá skólum, skólastjórnendum og nemendum um að nýta gagnvirka vefmiðla í 

kennarastarfinu í framtíðinni. Tvö gagnstæð sjónarmið eru uppi um notkun Fésbókar í 

skólastarfi en flestir telja að Fésbókin getur nýst í skólastarfi en mismikið eftir sviðum. Einnig 

eru flestallir kennaranemarnir sammála því að miðlalæsi ungs fólks sé að breytast með 

tilkomu gagnvirkra vefmiðla. 

Abstract 

This thesis is about teacher students' beliefs to increase the use of interactive web media in 

education. It was written as a final assignment in the Faculty of Education at the University of 

Akureyri in the spring of 2013. A study was conducted using both quantitative and qualitative 

research methods; data was collected using a questionnaire and interviews. Invitations for an 

online survey were distributed via e-mail to all teacher students at the University of Akureyri 

attending second, third and fourth year, specializing in Primary and Lower Secondary 

Education. Additionally seven individual interviews with teacher students were held to gain 

deeper insight into their beliefs. The study was intended to shed light on the beliefs of 

prospective teachers to the use of interactive web media in education. 

 The thesis reviews the development of information technology in education, regarding 

the emphasis in The Icelandic National Curriculum from 1989 to 2013. Discussions about 

computing are observed from different perspectives, as well as usage of tablet computers and 

safe internet usage. Also the research project NámUST, which is about the usage of 

information technology in education, will be discussed. The concepts of Web 2.0 and 

interactive web media are defined and their applications are presented. Several interactive 

web medias are examined and those who have gained significant widespread usage are 

accounted for. Three different studies, that are in one way or another related to the use of 

interactive web media in education, are reviewed at the end of the theoretical part of the 

thesis. 

 The study reveals that all of the teacher students believe they have great experience of 

using interactive web media. The most encouraging factor to use interactive web media in the 

classroom is to cater to the needs of students and they all agree on that the use of interactive 

web media in education can be useful. Most conclude that interactive web media might be 

equally useful amongst all subjects. The usage of interactive web media is mostly considered 

to be beneficial to teacher-parent communications but less beneficial to teacher-student 

communication. The pressure from schools, school directors and students, to use interactive 

web media, is frequently noted as one of the reasons for future use of interactive web media 

amongst teacher students. The usage of Facebook in education is met with two opposite 

views, but it is mostly mentioned that the usage of Facebook varies amongst fields. Almost all 

of the teacher students agree upon the fact that media literacy amongst young people is 

changing by the advent of interactive web media. 

Inngangur 

Ungt fólk elst upp á tímum mikillar tækniframþróunar og hafa því umræður um notkun 

upplýsingatækni í skólastarfi aukist verulega. Eftir að ný kynslóð netsins (Web 2.0) komst í 

gagnið hafa möguleikar Internetsins aukist umtalsvert þar sem margar síður bjóða upp á 

einhverskonar samskipti eða gagnvirkni. Þær síður sem eru hvað vinsælastar hjá ungdómnum 

teljast gjarnan til gagnvirkra vefmiðla sem geta t.d. verið einhverskonar samskiptamiðlar eins 

og Fésbók, Twitter og YouTube svo einhverjir séu nefndir. Upp hafa komið vangaveltur um 

notkun þessara miðla í skólastarfi, þá hvort og hvernig hægt sé að nýta þá.  

Vegna þessara umræðna og vangaveltna var ákveðið að gera rannsókn þar sem lagt var 

upp með eftirfarandi rannsóknarspurningar: 

 Hver eru viðhorf kennaranema til notkunar á gagnvirkum vefmiðlum í skólastarfi? 

◦ Hvernig er hægt að nýta gagnvirka vefmiðla í kennslu og í samskiptum við 

foreldra, nemendur og kennara? 

◦ Hverjir eru helstu kostir og gallar við notkun gagnvirkra vefmiðla í skólastarfi? 

◦ Er utanaðkomandi þrýstingur á kennaranema að nýta gagnvirka vefmiðla í 

kennarastarfinu í framtíðinni og hvað hvetur þá mest til að vilja nýta þá? 

◦ Hvernig er hægt að nýta Fésbókina í skólastarfi? 

◦ Er miðlalæsi ungs fólks að breytast með tilkomu gagnvirkra vefmiðla? 

◦ Henta gagnvirkir vefmiðlar öllum námsgreinum jafn vel? 

Til þess að fá svör við spurningunum var send út rafræn könnun auk þess sem tekin voru 

viðtöl. 

 Ritgerðin skiptist í fræðilegan hluta og rannsóknarhluta. Í fræðilega hluta 

ritgerðarinnar verður skoðuð þróun upplýsingatækninnar í skólastarfi þar sem litið verður til 

áherslna í aðalnámskrám grunnskóla auk þess sem skoðaðar verða ýmsar umræður um 

tölvumál í skólum í gegnum tíðina. Hugtökin Web 2.0 og gagnvirkir vefmiðlar verða 

skilgreind og greint verður frá þremur rannsóknum sem eiga það sameiginlegt að fjalla á einn 

eða annan hátt um notkun gagnvirkra vefmiðla í skólastarfi. Í síðari hluta ritgerðar verður 

fjallað um rannsóknina þar sem markmið verða sett fram og aðferðafræði hennar tilgreind. Í 

lok ritgerðar verða niðurstöður settar fram og einnig verða niðurstöður rannsóknar bornar 

saman við niðurstöður þriggja rannsókna, Aðalnámskrá grunnskóla: Greinasvið frá 2013 og 

fleira úr fræðilegum hluta ritgerðar. 

1. Þróun upplýsingatækni í skólastarfi 

Tölvur og tækni eru í stöðugri þróun og þar með allir þeir möguleikar sem í boði eru í daglegu 

lífi, starfi og námi. Flest heimili, fyrirtæki og skólar eru orðin tölvuvædd og margar nýjungar 

hafa náð útbreiðslu; fartölvur, margmiðlunarforrit, snjallsímar, spjaldtölvur, háþróaðir 

tölvuleikir, þráðlaus net og ljósleiðaratengingar heimila til að nefna nokkur dæmi. 

Netheimurinn fer sístækkandi og þannig eykst aðgengi að ýmsum upplýsingaveitum og þeim 

möguleikum sem hægt er að nýta í kennslu. Umræða um mikilvægi fjölbreytileika og notkun 

upplýsingatækni í skólastarfi er víða þekkt af þeim sem vinna í eða koma að einhverju leyti að 

skólaumhverfinu. Umræðan er hins vegar ekki nýtilkomin heldur hefur verið til staðar frá því 

að tölvur og tækni komu fyrst inn í skólastofuna. Í þessum kafla verður þróun 

upplýsingatækni í skólastarfi skoðuð nánar. Skoðað verður hvernig áherslur í 

upplýsingamennt hafa breyst í gegnum árin í aðalnámskrám, skoðaðar verða þær umræður 

sem hafa átt sér stað um ýmis málefni tengd tölvumálum í grunnskólum og greint frá 

rannsókn NámUST sem var rannsóknarverkefni um notkun upplýsinga- og samskiptatækni í 

námi og kennslu á vegum Kennaraháskóla Íslands, Háskólans á Akureyri og Háskólans í 

Reykjavík. 

 

 

1.1 Upplýsingatækni og aðalnámskrár grunnskóla 

Tillögur um notkun tölva og tölvuforrita í skólastarfi birtust fyrst í Aðalnámskrá grunnskóla 

frá 1989. Þar voru tölvuforrit nefnd sem dæmi um námsgögn og tölvur sem heppileg 

hjálpartæki í hinum ýmsu greinum en almennt var talið að betri tölvukostur og fjölbreyttari 

hugbúnaður myndi auka áhuga nemenda og auðvelda sjálfsnám. Í tungumálakennslu var 

einkum talið að tölvur henti í ritvinnslu sem ákjósanleg leið til að þjálfa ritun á erlendum 

málum, í heimilisfræði til að reikna út verð og næringargildi matvæla, í íslensku sem 

spennandi kennslutæki við ritvinnslu og meðferð máls og sem hjálpartæki í stærðfræði við 

útreikninga (Menntamálaráðuneytið, 1989, bls. 18, 37, 56, 64 og 154). 

Ekki var gert ráð fyrir tölvufræði sem námsgrein heldur var lögð áhersla á að 

nemendur fái tækifæri til að kynnast þessari nýju tækni og að fyrstu kynni þeirra af tölvum 

ættu að vera í almennri kennslu. Hins vegar var stefnt að því að nemendur ættu kost á að velja 

tölvunám sem yrði síðar hluti af skyldunáminu. Þar yrði markmiðið að upplýsa nemendur um 

undirstöðuatriði stýrikerfa og veita þeim innsýn í hagnýtan notendabúnað eins og ritvinnslu, 

einföld gagnasafnskerfi og töflureikna. Tölvur áttu að vera í hverri kennslustofu sem sjálfsagt 

hjálpartæki við kennslu og talið var mikilvægt að skólar hefðu tækifæri til að tengjast 

upplýsingasöfnum sem voru að myndast bæði á Íslandi og víða erlendis. Strax á þessum tíma 

voru tölvur taldar mikilvæg hjálpartæki við námsaðgreiningu og sérkennslu. Þannig áttu bæði 

lengra komnir og seinfærir að geta með tækninni fengið námsefni við sitt hæfi 

(Menntamálaráðuneytið, 1989, bls. 177). 

 Menntamálaráðuneytið gaf út ritið Í krafti upplýsinga árið 1996 þar sem settar voru 

fram tillögur um menntun, menningu og upplýsingatækni og nýtingu hennar í skólastarfi. 

Áhersla var lögð á að skólar landsins þyrftu að vera í takt við þróunina í samfélaginu og að 

nemendur þyrftu að kynnast og læra að umgangast tölvur og upplýsingatækni í skólunum. Þar 

kom einnig fram að til að ná settum markmiðum í öllum námsgreinum þyrftu skólar að nýta 

sér þessa tækni (Menntamálaráðuneytið, 1996). Þessar áherslur endurspegluðust í 

Aðalnámskrá grunnskóla frá 1999. Þar var lagt til að upplýsingatækni yrði sjálfsagður hluti af 

öllum námsgreinum og að í sérhverri námsgrein yrði að nýta þau tækifæri sem 

upplýsingatæknin gæfi til að ná markmiðum greinarinnar. Fleiri möguleikar undir 

námsgögnum voru nefndir eins og tölvuforrit, efni á netinu, margmiðlunarefni o.fl. 

(Menntamálaráðuneytið, 1999a, bls. 18 og 33). Einnig var útbúið sérstakt greinasviðahefti 

fyrir upplýsinga- og tæknimennt en þar var ekki aðeins komið inn á tölvunotkun og 

upplýsingamennt heldur einnig hönnun og smíði ásamt nýsköpun og hagnýting þekkingar 

(Menntamálaráðuneytið, 1999b, bls. 5). Hér verður athyglinni þó aðeins beint að tölvu- og 

upplýsingaþættinum. 

 Beiting upplýsingatækni og tölvunotkun var farin að setja svip sinn á flestar greinar 

þjóðfélagsins og því talið mikilvægt að slík tækni myndi eiga sess í grunnskólum landsins. 

Kennsla og nám á öllum námssviðum skólans skyldi taka mið af því, lögð var áhersla á að 

bæði kynin myndu öðlast trausta þekkingu á tölvum og upplýsingatækni og að fræðsla myndi 

hefjast strax á yngri stigum grunnskóla (Menntamálaráðuneytið, 1999b, bls. 10-11). Markmið 

tölvunotkunar var skipt niður í fjóra megin efnisþætti auk þess sem ítarleg lokamarkmið í 

tölvunotkun grunnskóla við lok 4., 7. og 10. bekkjar voru sett fram. Efnisþættir tölvunotkunar 

voru settir fram með eftirfarandi hætti: 

 

Viðhorf. Nemandinn kynnist möguleikum tölvu- og upplýsingatækni í námi og starfi 

þannig að hann geti mótað eigin viðhorf og geti séð hvernig tæknin nýtist í réttu 

samhengi við viðfangsefnin. 

Tölvulæsi. Með þessum efnisþætti er stefnt að því að kenna nemandanum að beita 

tölvu- og upplýsingatækni. 

Beiting tölva. Megináhersla í þessum efnisþætti er á að nemandinn öðlist reynslu af 

að beita tölvutækni við leik og störf. Nemandi, sem hefur öðlast reynslu af að beita 

tölvu, getur betur fengist við ný viðfangsefni með tölvunni að eigin frumkvæði og 

þannig viðhaldið þjálfun sinni. 

Tækniskilningur. Efnisþátturinn miðar að því að auka skilning nemandans á því 

hvernig tölvutækni virkar og gera honum mögulegt að meta og skilja möguleika 

hennar og takmarkanir (Menntamálaráðuneytið, 1999b, bls. 12). 

 

Fjallað var um hvernig upplýsingatæknin hafði rutt sér til rúms með 

margmiðlunarefni, gagnabönkum, leitarvélum og Internetinu. Aðstaða til upplýsingaöflunar 

hafði gjörbreyst og tækninýjungar stóraukist. Til að takast á við þessar miklu breytingar og 

þennan heim tækni, upplýsinga og samskipta, var lögð sívaxandi áhersla á upplýsingalæsi en 

„[þ]að er sú þekking og færni sem þarf til að afla, flokka, vinna úr og miðla upplýsingum á 

gagnrýninn og skapandi hátt. [...] Upplýsingalæsi er kjarni upplýsingamenntar“ (skáletrun 

þeirra) (Menntamálaráðuneytið, 1999b, bls. 17). Lögð var áhersla á að nemendur læri að afla 

sér upplýsinga úr bókum, netinu, myndefni og öðrum miðlum en þannig myndu þeir læra að 

vinna úr upplýsingum með skipulögðum hætti og setja fram niðurstöður með þeim miðli sem 

hentaði hverju sinni. Nemendur þurftu einnig að átta sig á tengslum upplýsinga og menningar, 

hvernig meðhöndlun og varðveisla upplýsinga færi fram og auk þess þurfti að hafa í huga og 

taka afstöðu til siðferðilegra og félagslegra álitamála. Hugtakið upplýsingamennt felur þá í sér 

heildstæða þekkingu, færni og viðhorf til að nýta sér hinn margslungna samskipta- og 

merkingarheim manna í námi og starfi (Menntamálaráðuneytið, 1999b, bls. 17-18). 

 Upplýsingamennt var sett fram sem heildstæð námsgrein en lögð var áhersla á að 

samþætta markmið hennar við aðrar námsgreinar. Það var gert til að ýta undir skilning 

nemenda að upplýsingalæsi væri sérstök aðferð til að afla sér þekkingar og færni á ólíkum 

sviðum á eigin forsendum (Menntamálaráðuneytið, 1999b, bls. 18). Markmið 

upplýsingamenntar var skipt niður í þrjá meginefnisþætti auk þess sem ítarleg lokamarkmið 

voru sett fram í upplýsingamennt grunnskóla við lok 4., 7. og 10. bekkjar. Efnisþættir 

upplýsingamenntar voru settir fram með eftirfarandi hætti: 

Tæknilæsi. Kunnátta til að nýta tæknibúnað til að afla þekkingar og miðla henni. 

Upplýsingalæsi. Þekking og færni til að afla, flokka og vinna úr upplýsingum á 

gagnrýninn og skapandi hátt. 

Menningarlæsi. Hæfni til að njóta menningar og vilji til að vinna úr ýmsum þáttum 

hennar á skapandi og siðrænan hátt (Menntamálaráðuneytið, 1999b, bls. 19). 

 

 Sömu markmið voru sett fram í Aðalnámskrá grunnskóla: Upplýsinga og tæknimennt 

frá 2007 (Menntamálaráðuneytið, 2007, bls. 8) en nýjar áherslur birtust síðan í Aðalnámskrá 

grunnskóla: Greinasvið frá 2013 en þar er litið til þeirra grunnþátta sem settir eru fram í 

almennum hluta Aðalnámskrá grunnskóla frá 2011 og tengsl þeirra við upplýsinga- og 

tæknimennt. Grunnþættirnir eru læsi, sjálfbærni, heilbrigði og velferð, lýðræði og 

mannréttindi, jafnrétti og sköpun. Einnig eru sett fram menntagildi og megintilgangur 

upplýsinga- og tæknimenntar. Þar kemur fram að námssvið upplýsinga- og tæknimenntar felur 

m.a. í sér; miðlamennt, skólasafnsfræði, tölvunotkun og upplýsinga- og samskiptatækni. Að 

hjálpa nemendum að öðlast almenna tæknifærni og tæknilæsi auk þess að efla upplýsinga- og 

miðlalæsi þeirra er megintilgangur upplýsinga- og tæknimenntar (Mennta- og 

menningarmálaráðuneytið, 2013, bls. 224-225).  

 

Tæknifærnin felur m.a. í sér getu til að nýta ýmis tæki, tæknibúnað og fjölbreyttar 

úrvinnsluleiðir, tæknilæsi að nýta tækjabúnað til að afla sér þekkingar og miðla henni, 

upplýsingalæsi felur í sér hæfni í að afla, flokka og vinna úr upplýsingum á 

gagnrýninn og skapandi hátt og miðlalæsi felur í sér hæfni til að greina, ná í, meta og 

búa til miðlaskilaboð (Mennta- og menningarmálaráðuneytið, 2013, bls. 225). 

 

Mikilvægt er að nemendur fái markvissa þjálfun í upplýsinga- og miðlalæsi alla skólagönguna 

en samhliða notkun þessarar tækni og netsins er ekki síður nauðsynlegt að nemendur tileinki 

sér öruggar samskiptaleiðir á stafrænum miðlum. Jafnframt eiga þeir „að virða siðferði í 

meðferð upplýsinga og heimilda og sýna víðtæka hæfni í notkun tækni og miðlunar“ 

(Mennta- og menningarmálaráðuneytið, 2013, bls. 225). 

 Í námskránni eru sett fram hæfniviðmið í upplýsinga- og tæknimennt í fimm flokkum 

við lok 4., 7. og 10. bekkjar. Flokkarnir eru eftirfarandi með markmiðum við lok 10. bekkjar: 

Vinnulag og vinnubrögð 

Nemandi á að geta: 

 nýtt upplýsingaverið á fjölbreyttan hátt til þekkingaröflunar og miðlunar,  

 unnið sjálfstætt og tekið ábyrgð á eigin námsframvindu,  

 unnið á skapandi og gagnrýninn hátt, sjálfstætt og með öðrum,  

 nýtt sér til fullnustu möguleika margvíslegs tæknibúnaðar á hagkvæman og 

markvissan hátt,  

 beitt réttri fingrasetningu.  

 

Upplýsingaöflun og úrvinnsla 

Nemandi á að geta: 

 nýtt hugbúnað/forrit og önnur gögn við upplýsingaleit,  

 nýtt efni á margvíslegu formi og rafrænan stuðning, s.s. ítarefni, efni úr 

fjölmiðlum, orðabækur, veforðasöfn, leiðréttingarforrit, tungumálaforrit og 

leitarforrit og umgengist þau af gagnrýni,  

 beitt gagnrýnni hugsun við að vega og meta upplýsingar með tilliti til gæða og 

efnismeðferðar þeirra,  

 unnið með heimildir, virt siðferði í heimildavinnu og sett fram heimildaskrá 

samkvæmt viðurkenndum aðferðum,  

 nýtt hugbúnað og forrit við uppsetningu ritgerða og ritsmíða samkvæmt 

viðmiðum um uppsetningu og frágang,  

 nýtt hugbúnað/forrit við framsetningu á tölulegum gögnum.  

 

Tækni og búnaður 

Nemandi á að geta: 

 nýtt hugbúnað/forrit við flókna framsetningu ritunarverkefna og tölulegra 

gagna,  

 nýtt hugbúnað/forrit við myndvinnslu, hljóðvinnslu og gerð myndbanda,  

 nýtt hugbúnað/forrit við fjölbreyttar vefsmíðar. 

 

Sköpun og miðlun 

Nemandi á að geta: 

 útskýrt einfaldan hugbúnað, eðli og uppbyggingu tölvu,  

 nýtt hugbúnað við forritun og miðlun þekkingar á fjölbreyttan og skapandi 

hátt.  

Siðferði og öryggismál 

Nemandi á að geta: 

 sýnt ábyrgð við meðferð og dreifingu upplýsinga hvort sem er til persónulegra 

nota eða heimilda- og verkefnavinnu,  

 nýtt rafrænar leiðir og samskiptamiðla af ábyrgð, unnið í samræmi við reglur 

um ábyrga netnotkun og er meðvitaður um eigin siðferðislega ábyrgð 

(Mennta- og menningarmálaráðuneytið, 2013, bls. 226-228). 

 

 Að lokum eru settar fram tillögur um kennsluhætti og námsmat í upplýsinga- og 

tæknimennt en það er hlutverk skólanna að setja þær fram í skólanámskrám sínum. 

Upplýsinga- og tæknimennt er þverfaglegt námssvið þar sem unnið er með upplýsinga- og 

miðlalæsi. Lögð er áhersla á að vinna raunhæf verkefni sem samþættast sem flestum 

námsgreinum og námssviðum auk þess að kynna tækni fyrir nemendum auk aðferða við 

öflun, úrvinnslu, sköpun og miðlun upplýsinga í tengslum við annað nám (Mennta- og 

menningarmálaráðuneytið, 2013, bls. 228). Þannig hafa áherslur í námskrám breyst 

undanfarin ár en nú verður farið yfir þær umræður sem hafa átt sér stað í gegnum tíðina um 

tölvumál í skólum. 

 

 

1.2 Umræður um tölvumál úr ýmsum áttum 

Ekki leið á löngu eftir að skólar fóru að tölvuvæðast að ýmsar umræður og hugleiðingar komu 

fram sem tengdust notkun á tölvum og upplýsingatækni. Að mati Láru Stefánsdóttur (1991) 

sat tölvukennsla í skólum á hakanum. Möguleikar tölvunnar voru ekki nýttir í kennslu, einna 

helst var verið að kenna nemendum ritvinnslu ásamt því að kenna þeim á notendaforrit eins 

og töflureikna og gagnagrunna. Að hennar mati var beinlínis fáránlegt að kennslan væri svo 

takmörkuð; tölvan væri meira en ný tegund ritvéla og möguleikar hennar talsvert meiri. Hún 

vildi auka áherslu á hönnun kerfa og forritun en þannig væri hægt að sýna nemendum 

mikilvægi hönnunar, virkja um leið skipulagshæfileika þeirra og að koma nemendum í 

skilning um hvernig tölvur virka (bls. 6-7). 

Þessi athugasemd átti mögulega þó ekki við um alla skóla því síðar þetta sama ár sagði 

Ragnheiður Benediktsson (1991) frá samvinnuverkefninu Kid's network sem Melaskóli í 

Reykjavík hafði unnið að, þar sem tölvutæknin nýttist talsvert. Verkefnið var fjölþjóðlegt og 

byggðist á því að nemendur söfnuðu gögnum/upplýsingum um umhverfi sitt og deildu því 

með jafnöldrum sínum út í heim. Að mati Ragnheiðar var forritið fjölbreytilegt kennslutæki 

og frágangur var góður en verkefnið var þó tímafrekt og allur texti var á ensku (undirbúningur 

að þýðingu efnis var þó hafinn). Með verkefninu fengu nemendur að komast í tæri við 

tölvutæknina á þann veg að hún þjónaði þeim en lék ekki aðalhlutverkið, opnaði augu þeirra 

fyrir því sem var að gerast í kringum þá úti í heimi og gaf þeim tækifæri til að kynnast 

skoðunum jafnaldra sinna í öðrum heimsálfum varðandi umhverfi okkar allra - að fenginni 

rannsókn þeirra sjálfra (bls. 27). 

 Íslenska Menntanetið var stofnað í júní 1994 af Pétri Þorsteinssyni, skólastjóra á 

Kópaskeri, en með því öðluðust skólar landsins aðgang að Internetinu. Notendur gátu tengst 

Menntanetinu með ýmsum hætti og lágu ýmsir notkunarmöguleikar fyrir hendi þegar tenging 

var komin á. Hægt var að skoða og senda tölvupóst með forritinu Elm og vera í samskiptum 

við aðra notendur Internetsins óháð því hvar þeir bjuggu. Hægt var að lesa greinar á frétta- og 

ráðstefnukerfinu NN. Forritið Gopher var notað til að leita í gagnasöfnum Internetsins og með 

því að tengjast veraldarvefnum, WorldWideWeb, var hægt að fá upplýsingar framsettar á 

grafísku formi en það krafðist þó hraðvirkara mótalds. Hægt var að leita í spjaldskrám 

bókasafna víðs vegar um heiminn og síðast en ekki síst að tengjast hugbúnaðarsöfnum og ná í 

ýmsan hugbúnað. Skólar reyndu að nýta þessa nýju tækni til breyttra kennsluhátta m.a. með 

því að bjóða nemendum upp á fjarkennslu. Námskeið voru haldin með fjarkennslusniði á 

vegum Menntanetsins fyrir kennara til að kenna sem flestum kennurum á netið. Ýmis 

samskiptaverkefni milli skóla bæði hérlendis og erlendis áttu sér stað með því markmiði að 

nemendur kynntust mismunandi menningarheimum (Jón Eyfjörð, 1994, bls. 9-10). 

 Með tilkomu Menntanetsins jókst umræðan á nýjan leik um notkun upplýsingatækni í 

skólastarfi og lagði Hörður Lárusson (1994) fram mikilvæga spurningu til þessarar umræðu: 

Hefur árangur af skólastarfi batnað við tilkomu tölvanna? Hann sagði að munur væri á tölvum 

og tölvutækni og beitingu hennar í kennslu annars vegar og á almennum vinnustöðum hins 

vegar. Oft væru það einhæf störf sem tölvan þyrfti að leysa á almennum vinnustöðum og 

mismikið mál þegar tölvurnar bila eða tefjast en í skólastarfi gæti slíkt sett alla 

kennslustundina úr skorðum (bls. 27). 

Að mati Harðar bauð tölvutæknin upp á marga möguleika til að bæta kennslu og gera 

hana fjölbreyttari, margt gott hefði þegar verið gert en við værum enn aðeins skammt á veg 

komin í að nýta alla þá möguleika sem tölvan byði upp á í skólastarfi. Notkun tölvutækninnar 

mundi krefjast mikils af kennaranum; að hann væri fær um að leysa tæknivandamál sem upp 

kæmu, þekkti vel til notkunar margra ólíkra forrita, gæti skipulagt tölvunotkun annarra, þ.e. 

nemenda, hvatt til sjálfstæðra vinnubragða og brugðist við óhefðbundnum leiðum nemenda 

við að leysa verkefni. Hann þyrfti einnig að geta tekið réttar kennslufræðilegar ákvarðanir við 

ólíkar og oft erfiðar aðstæður sem upp kæmu í kennslustofunni, hafa þekkingu til að velja og 

nota réttu forritin, geta kennt nemendum undirstöðuhugtök og aðferðir. Hörður taldi að slíkir 

kennarar væru eflaust ekki margir (Hörður Lárusson, 1994, bls. 27). 

 Hann talaði einnig um það hvað tölvuvæðing í skólum væri fjárfrekt verkefni og 

myndi krefjast sérhæfðrar þekkingar sem ekki væri til staðar hjá mörgum einstaklingum, því 

væri nauðsynlegt fyrir Ísland að vera í samstarfi við önnur lönd á þessu sviði. DPG 

(Dataproframgruppen) hafði unnið að samstarfi Norðurlandanna á sviði tölvuvæðingar í 

skólum síðan 1986 og hafði Ísland að mati Harðar, haft verulegan hag af þessu samstarfi. 

Markmið DPG var að nýta þá möguleika sem upplýsingatæknin byði upp á til að endurnýja 

kennsluhætti í einstökum greinum, sem tæki til að styrkja og bæta við nýjum leiðum í 

hefðbundinni kennslu m.a. með því að afla og stuðla að gerð góðra kennsluforrita og til að 

nýta þá sameiginlegu þekkingu sem var til staðar í hverju landi fyrir sig. DPG hafði staðið 

fyrir ýmsum námskeiðum og ráðstefnum ætluð kennurum, haft milligöngu um skipti á 

forritum og miðlun upplýsinga milli landa um hvað var að gerast í hverju landi fyrir sig og um 

þær nýjungar sem komu fram á sviði tölvunotkunar í skólum (Hörður Lárusson, 1994, 

bls. 28-29). 

Hörður leit jákvæðum augum á samstarfið en taldi einnig að nýta mætti tölvutæknina 

enn betur í skólastarfi eins og í einstaklingsbundinni kennslu, í sérkennslu og til sérhæfðrar 

aðstoðar við nemendur. Í lokin lýsti hann áhyggjum sínum yfir því að starfsumhverfi kennara 

myndi ekki gefa tilefni til að þeir nýttu þá tækni sem tölvan byði upp á og að þeir myndu 

breyta kennsluháttum sínum í samræmi við það. „Tæknin gerir það að verkum að þeir þurfa 

að breyta starfsháttum sínum og jafnvel viðhorfum til starfsins“ (Hörður Lárusson, 1994, bls. 

29). Auk þess þyrfti meiri fjárveitingu til að þróa þá möguleika sem fyrir hendi væru og auka 

rannsóknir á sviði tölvunotkunar í skólum (Hörður Lárusson, 1994, bls. 28-29). 

 Stefna Menntamálaráðuneytisins til notkunar á upplýsingatækni var sett fram í ritinu Í 

krafti upplýsinga árið 1996 og breyttar áherslur birtust í Aðalnámskrá grunnskóla 1999 

(Menntamálaráðuneytið, 1996; Menntamálaráðuneytið, 1999a). En þrátt fyrir þessi skýru 

markmið voru breytingarnar á nýtingu upplýsingatækni í skólastarfi enn of litlar í 

grunnskólum landsins. Að mati Birgis Edwalds (1999) höfðu orðið litlar breytingar á 

starfsaðferðum innan grunnskólans. Tölvur voru vissulega komnar inn í skólana en höfðu að 

stærstum hluta verið notaðar til að kenna á þessa nýju tækni eða keyra kennsluforrit. Að hans 

mati var afar óheppilegt að þær starfsaðferðir sem var beitt innan grunnskólans voru langt á 

eftir því sem almennt tíðkaðist sérstaklega „[...] í ljósi þess að það er skylda grunnskólans að 

búa nemendur undir nám og starf í því þjóðfélagi sem verða mun við lýði eftir 10 til 20 ár“ 

(Birgir Edwald, 1999, bls. 28). 

Honum fannst þó erfitt að fullyrða hvers vegna þetta var svona en taldi að hvatinn sem 

lægi að baki slíku breytingarstarfi hefði þar talsverð áhrif. Til að auka afkomu fyrirtækja þarf 

að bregðast við þeirri þróun sem á sér stað í samfélaginu og leggja fé í upplýsingatækni en 

fjárhagsáætlun grunnskóla byði ekki upp á að slíkt fjármagn yrði lagt í upplýsingatæknina. 

Auk þess er innra starf grunnskólana afar flókið, flóknara en margir gera sér grein fyrir og í 

raun flóknara en það starf sem fram fer í hefðbundnum fyrirtækjum. Til að geta hafist handa 

við að „[...] breyta hefðbundnum íslenskum grunnskóla í tæknivæddan skóla sem er í stakk 

búinn til að undirbúa nemendur sína undir þátttöku í upplýsingasamfélaginu þarf að huga að 

því hvaða meginþættir það eru í skólastarfinu sem verða fyrir áhrifum af slíkri breytingu“ 

(Birgir Edwald, 1999, bls. 28). 

Birgir taldi að helstu breytingar sem vænta mætti af nýjum tæknilegum möguleikum 

yrðu breyttar vinnuaðferðir en með þeim væri síðan mögulega hægt að gefa náminu nýtt 

innihald og gildi. Mikilvægt væri fyrir nemendur að hafa fyrirmyndir í kennurum og öðru 

starfsfólki hvað varðar nýtingu tækni við þau störf sem lúta að öflun, úrvinnslu, varðveislu og 

miðlun upplýsinga og þekkingar. Til að kennarar geti miðlað slíkum vinnubrögðum þurfa þeir 

fyrst sjálfir að hafa vanist því að nota þau við eigin störf og taldi Birgir því mikilvægt að 

tölvuvæða kennara áður en hægt væri að tölvuvæða nemendur. Kennarar þyrftu að afla sér 

þekkingar og hafa yfirsýn yfir tæknilega möguleika sem byðust á hverjum tíma sem myndi 

gera þeim í kjölfarið kleift að vera leiðandi í að skapa nýjar starfsaðferðir sem myndu 

einkenna skólastarf á næstu áratugum (Birgir Edwald, 1999, bls. 29-30). 

Birgir taldi þó ekki síður mikilvægt að gera sér grein fyrir því að breyting á 

kennsluháttum tekur tíma og að það þyrfti fyrst að leggja kennslufræðilegan grunn til að 

standa á, til þess að geta skapað fyrirmyndir að breyttum kennsluháttum. Það þyrfti að átta sig 

á þeim hindrunum sem staðið gætu í veginum eins og ótti við breytingar, tölvuhræðsla og 

skortur á myndum og mótaðri kennslufræði. Meta þyrfti stöðuna, móta framtíðarsýn og gera 

nákvæma áætlun sem tæki til allra þátta og byggðist upp í mælanlegum áföngum. Þannig væri 

hægt að fylgjast með framgangi og meta stöðuna á hverjum tíma (Birgir Edwald, 1999, bls. 

29-30). 

 

Ef að líkum lætur mun sú umbreyting menntakerfisins sem fylgir upplýsingatækninni 

og þeirri byltingu á starfsháttum sem henni fylgir ekki taka enda í fyrirséðri framtíð 

heldur verða hið varanlega ástand í skólum landsins. Því er ráðlagt að haga 

undirbúningi með þeim hætti sem hentar til langferða, jafnvel þó tíminn sé naumur 

(Birgir Edwald, 1999, bls. 30). 

 

 Á sama tíma velti Torfi Hjartarson (1999) því fyrir sér hvernig kennslustofa framtíðar 

myndi verða vegna áhrifa upplýsingatækninnar, tækja og tengingar við umheiminn. Hann 

taldi það ekki verða ýkja langt þangað til að skólar tölvuvæddust í stórum stíl og að nemendur 

myndu koma með tölvur í skólann líkt og vasareikni eða blýant. Hann talaði um fjárskort 

skólanna og að skólar tækju almennt hægum breytingum sem gætu orðið til þess að 

tölvuvæðing í skólum yrði hægari en ella. Hann velti því einnig fyrir sér hvernig þessi 

framtíðarsýn hefði áhrif á aðferðir í kennslu og námi en með upplýsingatækninni fengju 

nemendur öflugt tæki í hendur sem hlyti í kjölfarið að breyta áherslum í starfi kennara. 

Kennari myndi fara úr hlutverki miðlara í það hlutverk að vera nemendum til leiðsagnar, 

aðstoðar, hvatningar, að benda nemendum á upplýsingalindir, vekja áhuga þeirra og stuðla að 

virkum samskiptum. Nemendur myndu verða virkari í tímum og fá aukin tækifæri til að afla 

sér þekkingar, gera tilraunir, miðla til annarra, eiga samskipti auk þess að bera meiri ábyrgð á 

eigin námi, leggja meira af mörkum sjálfir og fá ýmsan stuðning án afskipta kennara (bls. 13-

14). 

Hann lagði einnig áherslu á að í kennslustofu framtíðar þyrfti að vera til staðar úrval af 

íslensku efni fyrir alla aldurshópa. Ýta þyrfti undir nýsköpun á íslensku efni auk þess sem 

helstu notendaforrit, stýrikerfi og væntanleg tungutækni ættu einnig að vera á íslensku. 

„Kennslustofa framtíðar verður íslensk og alþjóðleg í senn; hún mun teygja sig langt út fyrir 

landsteinana og þarf því að standa djúpum rótum í íslenskum jarðvegi“ (Torfi Hjartarson, 

1999, bls. 14). Að mati Torfa ættu nemendur og kennarar á öllum skólastigum sjálfir að sjá 

um að búa til rafrænt efni og birta það á vefnum. Ljóst er að verkefnin verða mörg og 

vegurinn langur að tæknivæddri kennslustofu. Þróunin að kennslustofu framtíðar er löngu 

hafin en mun ljúka seint; margt þarf að læra og vinna til að hún verði að veruleika. Ekki nema 

hluti hennar felst í tæknilegum lausnum og felst hún ekki síður í breyttum kennsluháttum, 

jákvæðu hugarfari og raunverulegri viðleitni kennara og nemenda, framsækni og vilja til 

góðra verka (Torfi Hjartarson, 1999, bls. 13-14). 

 Ekki voru allir þó alltaf sammála því að tækninýjungar og netið yrðu endilega til að 

bæta kennsluna en Harpa Hreinsdóttir (2003) velti tölvubyltingunni í skólum fyrir sér. Hún 

taldi að miklu meira væri ætlast til af kennurum nú en áður og að þeir hefðu á valdi sínu 

kunnáttu á fjölmörgum sviðum. Nú sé „[...] ætlast til að kennari kunni fagið sitt vel, geti 

skipulagt nám og kennslu, geti gefið út eigið kennsluefni, fjölfaldað og helst myndskreytt, geti 

skipulagt vefi, geti framleitt áhugavert og glæsilegt margmiðlunarefni, hafi næga þekkingu til 

að setja upp heilu áfangana í heildstæðu kennsluumhverfi á vef o.s.frv.“ (Harpa Hreinsdóttir, 

2003, bls. 5). 

Harpa nefndi dæmi um heimasíðu sem var sett upp fyrir áfanga þar sem var búið að 

skipuleggja alla verkefnavinnu annarinnar. Einnig voru verkefnalýsingar settar fram, 

upplýsingar um hvernig ætti að skila verkefnum, viðmið fyrir námsmat, krækjur að 

heimildum, leitarvélar, gagnasöfn og margt fleira. Öll þessi vinna skilaði þó litlum eða engum 

sýnilegum árangri nema að nemendur töldu þetta skemmtilegt og áhugavert kerfi. Þeir virtust 

einnig álíta að allar upplýsingar sem stæðu á netinu hlytu að vera sannar eða áreiðanlegar, 

sama hvaðan þær voru fengnar og taldi hún því einnig mikilvægt að kenna nemendum að leita 

í bókum sem oft og tíðum er fljótlegri og árangursríkari aðferð (Harpa Hreinsdóttir, 2003, 

bls. 6-7). 

Að mati Hörpu nýttist tæknin betur þeim nemendum sem eru eldri eða mjög 

skipulagðir og þegar öllu væri á botninn hvolft væri sennilega árangursríkara að styðjast við 

töfluna og tússinn. Mikilvægast væri að kennari kunni fagið sitt vel, sé skipulagður og að 

verkstjórn sé í lagi. Það hvort notaðar væru tölvur eða töflur segði ekki til um árangur kennslu 

eða námið sem fram færi; tæki geta ekki kennt en kennari getur það (Harpa Hreinsdóttir, 

2003, bls. 6-7). 

 

 

1.2.1 Spjaldtölvur í skólum og örugg netnotkun 

Með tilkomu spjaldtölvunnar hafa margir velt fyrir sér þeim möguleikum sem hún býður upp 

á í námi og kennslu. Nú þegar hafa einhverjir skólar innleitt notkun spjaldtölva í kennslu 

sinni, sumir að einhverju leyti en aðrir stefna að því að spjaldtölvuvæða alla nemendur sína. 

Miðstig Vífilsskóla í Garðabæ tók þátt í innleiðingu spjaldtölva í kennslu vorið 2012. Hvert 

barn fékk sína eigin spjaldtölvu til afnota á skólatíma og gert var ráð fyrir að nemendur 

myndu notast við tölvurnar í kennslustundum. Með því var talið að opnað yrði á óendanlega 

möguleika við kennslu auk þess að létta undir með kennslu þeirra barna sem eiga við 

lesröskun að stríða. Markmið Vífilsskóla var að gera spjaldtölvuna að sjálfsögðu vinnutæki 

allra og síðar myndu börnin taka þátt í forritunarvinnu í tölvu- og upplýsingamennt 

(Hjallastefnan, 2012). 

Á svipuðum tíma hófst í Norðlingaskóla sameiginlegt tilraunaverkefni um notkun 

spjaldtölva í kennslu á unglingastigi. Markmiðið með verkefninu er að gera samanburð á 

notkun þeirra og þeirrar tækni sem þegar er til staðar. Verkefnið er m.a. í samstarfi við 

Námsgagnastofnun og er nú þegar hægt að nálgast mikið af námsefni hjá þeim á rafrænu 

formi auk þess eru komin ýmis smáforrit sem hægt er að styðjast við í kennslu. Verkefnið mun 

standa fram á vor 2013 en vonast er til að tölvurnar nýtist á mismunandi hátt og þó að það taki 

kennara einhvern tíma að kynna sér tæknina og finna nýjar kennsluleiðir sé það vel þess virði 

(Námsgagnastofnun, 2012). 

 Það má því sjá að mikil þróun á sér stað í notkun spjaldtölva í námi og kennslu. Öll 

þessi upplýsingatækni, tæki og Internetið geta verið afar nytsamleg í námi og starfi en það er 

einnig mikilvægt að byrja snemma að kenna börnum rétta umgengni við netið. Hafþór 

Birgisson, tómstundafulltrúi í Reykjanesbæ, hefur haldið fyrirlestra fyrir foreldra og kennara 

síðan 2004 á vegum SAFT (Samfélag, fjölskylda og tækni) þar sem hann fer yfir ógnirnar og 

tækifærin sem leynast á netinu. Hafþór segir að „[...] lykilatriði í því er að við þurfum að 

muna að internetið er framtíðin og það er ekki eitthvað sem við getum bannað börnum og 

unglingum að nota“ (Haraldur Bjarnason, 2011, bls. 12). 

Hann telur mikilvægt að fræða foreldra og kennara um hvernig hægt sé að bregðast við 

hinum ýmsu uppákomum varðandi netnotkun og að það þurfi að kenna börnum og unglingum 

að nota netið á ábyrgan hátt. Í fyrirlestrum sínum fer hann yfir mikilvægi þess að foreldrar 

geri sér grein fyrir því hversu auðvelt er fyrir ungmenni að leggja aðra eða vera sjálf lögð í 

einelti, að margir ofbeldisfullir leikir séu aðgengilegir á netinu og að ákveðnar upplýsingar 

eiga alls ekki heima á netinu. Foreldrar þurfa að fylgjast með því hvaða síður börnin þeirra 

eru að skoða og hvaða leiki þau eru að spila einnig er gott að setja ákveðnar reglur um 

tölvunotkunina eins og tímamörk o.fl. Netið er orðið afar aðgengilegt fyrir nemendur þar sem 

margir eru komnir með netið í símana sína eða spjaldtölvu og fara gjarnan í þetta í 

frímínútum. Mörg agavandamál má rekja til netnotkunar og oft og tíðum koma börnin ekki 

nægilega úthvíld í skólann. Rannsóknir hafa sýnt að netfíkn er að verða stærri ástæða fyrir 

brottfalli nemenda úr framhaldsskóla heldur en fíkniefni og áfengi. Hafþór segir að lokum að 

það þurfi „[...] að vekja upp jákvæða netmenningu og kenna börnunum strax að fara vel með 

þessa tækni sem er til svo margs góðs“ (Haraldur Bjarnason, 2011, bls. 13).  

 

 

1.3 Rannsóknarverkefnið NámUST 

Kennaraháskóli Íslands, Háskólinn á Akureyri og Háskólinn í Reykjavík stóðu að 

rannsóknarverkefni um notkun upplýsinga- og samskiptatækni í námi og kennslu á fyrri hluta 

árs 2003. Rannsóknin var gerð í kjölfar útgáfu nýrrar aðalnámskrár grunnskóla árið 1999 þar 

sem Menntamálaráðuneytið lagði meiri áherslu á notkun upplýsingatækni í öllum 

námsgreinum grunnskólanna. Skólarnir fengu þriggja ára aðlögunartíma og áttu allir skólar að 

vera búnir að útbúa skólanámskrá í samræmi við ákvæði í aðalnámskrám við upphaf skólaárs 

2002-2003. Með rannsókninni átti að skoða hvernig skólarnir tóku á þessum þáttum og fá 

svör við spurningunum: Hvað var að gerast í skólum hvað snertir framkvæmd á stefnu 

aðalnámskrár um upplýsinga- og tæknimennt í skólastarfinu? Hvernig gekk að framfylgja 

þeim markmiðum sem sett voru 1999 og hversu raunhæf virtust þau vera 4-5 árum eftir að 

þau voru sett fram? Auk þess var tilgangur rannsóknarinnar að skoða þá „[...] möguleika sem 

upplýsinga- og samskiptatækni (UST) opnar fyrir nám og kennslu á öllum skólastigum og 

huga jafnframt að mögulegum neikvæðum fylgifiskum sem nýting hennar í skólastarfi gæti 

haft í för með sér“ (Allyson Macdonald, Torfi Hjartarson og Þuríður Jóhannsdóttir, 2005, 

bls. 9-10). 

 Rannsóknin var gerð á fjórum skólastigum frá leikskóla til háskóla. Við gerð 

rannsóknarinnar voru kenningar og rannsóknir um nám í þekkingarsamfélagi nútímans hafðar 

að leiðarljósi. Niðurstöður leiddu í ljós að þrátt fyrir skýr markmið í aðalnámskrá um 

markvissa notkun upplýsingatækni í skólum var misjafnt hvernig skólar stóðu að framkvæmd 

í þeim málum. Til að notkun upplýsingatækni í námi og kennslu verði árangursrík þarf „[...] 

markvissa stefnu af hálfu skólayfirvalda, stuðning skólastjórnenda, sveigjanleika í skipulagi 

skólastarfs bæði hvað varðar tíma og rými, færni kennara og greiðan aðgang að vél- og 

hugbúnaði“ (Allyson Macdonald, 2005, bls. 2). Það sem vakti sérstaklega athygli var að börn 

og unglingar öfluðu sér sjálf talsverða færni og kunnáttu í notkun tækninnar utan skólatíma og 

skólinn virtist ekki taka mið af því. Almennt var tækni notuð í skólum á skilvirkan hátt til að 

koma upplýsingum á framfæri eða afla upplýsinga. Tæknimöguleikar til að efla samskipti í 

námi og kennslu voru styttra á veg komin sérstaklega ef horft var til hve stór þáttur samskipti 

voru í notkun upplýsingatækni utan skóla og í samfélaginu almennt. Niðurstaðan var sú að 

efla þyrfti þátt upplýsinga- og samskiptatækni í námi og skólastarfi (Allyson Macdonald, 

2005, bls. 2).  

 Niðurstöður sýndu einnig að viðhorf og vilji til að innleiða tölvunotkun og upplýsinga- 

og samskiptatækni voru almennt jákvæð. Aðgengi heimila til upplýsinga frá skólum hafði 

aukist með tilkomu tækninnar og heimasíðum skólanna. Tölvur og netið voru almennt orðin 

sjálfsögð verkfæri til að nota til stuðnings við námið bæði fyrir nemendur og kennara en 

notkun þeirra í almennri kennslu var víða lítil. Sjaldnast var hægt að ræða um verulega 

breytingu í kennsluháttum en þar virtist tölvukostur skólanna, skipulag og stuðningur ráða 

miklu um nýtingu. Þá virtust sveigjanlegir kennsluhættir og samvinna kennara auðveldast 

með notkun tækninnar í skólunum (Allyson Macdonald, Torfi Hjartarson og Þuríður 

Jóhannsdóttir, 2005, bls. 9).  

 Í skýrslunni sem unnin var í kjölfar rannsóknarinnar voru settar fram nokkrar ályktanir 

út frá niðurstöðunum: 

 

1) Hvað hefur notkun upplýsingatækni í för með sér fyrir kennara og kennslu? 

Notkun upplýsingatækni í kennslu var almennt skammt á veg komin og var þá oft og tíðum 

einhæf og möguleikar vannýttir (með undantekningum). Áherslur eftir skólum voru 

breytilegar og oft var um að ræða notkun á tækni hjá einstökum kennara frekar en að 

markvissri stefnu skólans væri fylgt. Hjá kennurum voru tölvur almennt mikið notaðar við 

undirbúning og tölvuþekking flestra kennara hafði aukist mikið. Ekki hafði tekist að samþætta 

upplýsingatækni og faggreinakennslu en notkun hennar hafði engu að síður gefist vel í 

kennslu sem byggðist á verkefnavinnu og skapandi starfi. Notkun upplýsingatækni í 

sérkennslu var einhæf og tæknin í flestum tilvikum notuð til þjálfunar auk þess sem nemendur 

í sérkennslu lentu oft hjá ófaglærðu fólki (Allyson Macdonald, 2005, bls. 3). 

 

2) Hvað hefur notkun upplýsingatækni í för með sér fyrir nám og nemendur? 

Nemendur voru almennt með góða tölvufærni sem var oft og tíðum meiri en færni kennara. 

Tölvur voru komnar á mörg heimili og aðstaðan þá víðast betri en í skólum. Tæknin var bæði 

til að bæta félagslega stöðu nemenda, mismunandi hópar mynduðust víða í kringum blogg eða 

tölvuleiki en tæknin ýtti einnig undir félagsleg vandamál eins og einelti. Notkun tölva gat 

virkað hvetjandi í námi en nemendum fannst almennt tölvukennsla óspennandi. Tölvukennsla 

var ný námsgrein í skólum og var ekki farin að taka mið af færni nemenda. Nauðsynlegt væri 

að taka mið af færni einstaklinga, veita viðeigandi námstækifæri, efla færni, sjálfstraust og 

tryggja jafnrétti. Tölvur gátu virkað lestrarhvetjandi, æft lestur og skrift, nýst í 

upplýsingaöflun og færniþjálfun en ekki var ljóst hvort upplýsingatæknin myndi virka í þágu 

einstaklingsmiðaðs náms; hvort notkunin myndi leiða til meiri eða minni einhæfni í námi 

(Allyson Macdonald, 2005, bls. 4). 

 

3) Hvað hefur notkun upplýsingatækni í för með sér fyrir skóla og skólastjórnendur? 

Oft virtist vera ósamræmi milli stefnu skólanna og þeirra leiða sem ætlaðar voru til að 

framkvæma hana. Miklar kröfur voru gerðar til skólastjóra um skil á upplýsingum til yfirvalda 

á rafrænu formi. Til þess að upplýsinga- og samskiptatækni myndi nýtast sem best þyrfti að 

vera til staðar sveigjanlegir kennsluhættir, samvinna kennara og sveigjanlegt skipulag. Ný 

agavandamál höfðu komið upp sem snertu notkun tækja og tækni í skólum sem gerði kröfur 

um að settar yrðu nýjar skólareglur. Auk þess þyrfti að setja nýjar reglur samkvæmt 

upplýsingalögum vegna aukinnar nýtingar upplýsingatækni, t.d. vegna myndsíma og birtingu 

myndefnis af skólastarfi á netinu. Skólastjórnendur þyrftu að koma að þróun kennsluhátta og 

styðja við notkun upplýsingatækni í námi og kennslu. Aðgengi að tölvum var orðið töluvert 

betra en margt þótti enn ábótavant (Allyson Macdonald, 2005, bls. 5). 

 

 Umræðurnar í gegnum tíðina endurspeglast í þessari rannsókn og ljóst er að breytingar 

í skólastarfi hafa verið hægar en eiga sér engu að síður stað. Mikilvægt er að standa að þróun 

kennsluefnis á íslensku sem hægt er að nýta með þessari nýju tækni (eins og smáforrit fyrir 

spjaldtölvur). Þótt upplýsingatæknin hafi ekki haft þau áhrif á nám og kennslu eins og spáð 

hefur verið er augljóst að skólar þurfa í auknum mæli að bregðast við þörfum nemenda sem 

hafa alist upp við öflugri upplýsingatækni og aukið flæði upplýsinga. Kennarar þurfa þó 

einnig að íhuga vel hvort notkun upplýsingatækni sé líklegri til að skila meiri árangri í námi 

nemenda en hefðbundin kennsla og einnig hvers vegna eða í hvaða tilgangi þeir séu að nota 

þessa tækni í sinni kennslu. 

2. Web 2.0 og gagnvirkir vefmiðlar 

Í þessum kafla verða hugtökin Web 2.0 og gagnvirkir vefmiðlar skilgreindir. Farið er yfir sögu 

Web 2.0, hvenær það kom fyrst fram á sjónarsviðið og hvernig þróun gagnvirkra vefmiðla 

hefur átt sér stað með tilkomu þess. Fjallað verður um notkunarmöguleikar Web 2.0 og helstu 

gagnvirku vefmiðlum eru gerð skil en þeir eru blogg, vikar, samfélagsmiðlar og miðlar sem 

auðvelda miðlun margmiðlunarefnis. 

 

 

2.1 Web 2.0 

Hugtakið Web 2.0 kom fyrst fram á sjónarsviðið árið 2005 og var notað til að lýsa vaxandi 

þróun gagnvirkra vefmiðla og nýjungum fyrir vefinn. Þó voru fyrirtæki og vefþjónustur, sem 

eru dæmigerðar fyrir Web 2.0, til fyrir þann tíma sem og tæknin sem þau byggðu á. Blogger 

og LiveJournal, vinsæl blogg og vefstreymi í beinni útsendingu, hófu starfsemi árið 1999 

tveimur árum eftir að bloggsíður byrjuðu að breytast úr tæknilegum uppruna sínum í það 

almenna form sem við þekkjum í dag. Paypal (alþjóðlegt viðskiptafyrirtæki sem gerir fólki 

kleift að greiða fyrir vörur eða millifæra peninga í gegnum netið) varð til í ársbyrjun 2000 

með sameiningu nokkurra fyrirtækja sem höfðu verið starfandi í nokkur ár. Wikipedia 

(ókeypis alfræðirit á ýmsum tungumálum) hóf göngu sína í janúar 2001 og Google, sem var 

lýst sem staðlaðri ímynd fyrir Web 2.0, varð hlutafélag árið 1999 og notaði tækninýjungar 

sem fyrst urðu til 1997. Að lokum má nefna samfélagsmiðla sem eru dæmigerðir fyrir Web 

2.0, en frumraun þeirra frá árinu 1997 var vefurinn SixDegrees (Allen, 2012, bls. 262-263). 

 Með sama hætti var mikið rætt um hegðun og gagnvirkni með tilliti til Web 2.0 þó svo 

að þau hugtök hafi verið áberandi í netheimum jafnvel fyrir tilkomu veraldarvefsins. Í 

megindráttum felur þessi notkunarmenning í sér nokkra eiginleika; að notendur búa til efni og 

lesa það auk þess sem aðgengi og þátttaka í þessu umhverfi er hluti af heildarnálgun í 

upplýsinga hringrás sem felur í sér að vinahópar deila rafrænu efni. Þó að það kunni að vera 

satt að Web 2.0 nýjungar tengist slíkri hegðun er það ekki eins ljóst að Web 2.0 hafi verið 

upphafið að þessari breytni. Usenet (umræðukerfi á netinu), spjallsíður, netfangalistar, 

spjallkerfi og fjölnotendalén (e. multi-user domains eða MUDs; sýndarveröld á rauntíma 

byggð á rituðum texta) höfðu fyrir tilkomu Web 2.0 sýnt fram á að margir vildu deila 

upplýsingum, búa til efni og vinna með öðrum í gegnum netið. Eins og Web 2.0 var þessi 

notkunarmenning lýðræðisleg í þeim skilningi að allir sem vildu, höfðu jafnt aðgengi til að 

koma efni frá sér. Með tilkomu veraldarvefsins jukust vinsældir rafræns umræðuvettvangs frá 

árinu 1994 en með slíkum vettvangi voru mörkin milli útgáfu og samtala orðin óskýr. Á þeim 

tíma var einnig mikið um það að fólk skapaði sínar eigin vefsíður í gegnum 

vefhýsingarþjónustu eins og GeoCities en þannig skapaði það sér rafrænt heimili. Vefhringir 

(e. web-rings) voru einnig vinsælir á þessum tíma en þeir voru notaðir til að tengja saman 

vefsíður í hringlaga byggingu og yfirleitt skipulagðir í kringum ákveðið þema, eins og 

mennta- eða félagslegtþema. Önnur þjónusta, sýndarveraldir eins og Activeworlds og spjall 

þjónusta eins og IRC, hélt áfram og í raun stækkaði gildi þeirra vegna tengsla milli þeirra og 

netsins (Allen, 2012, bls. 262-263). 

 Web 2.0 var almennilega kynnt í byrjun 21. aldar sem ný tegund af upplifun til að nota 

vefinn og með ákveðna skynjun á þeim róttæku breytingum sem höfðu orðið frá því sem áður 

var. Þó voru margir notendur sem voru þegar farnir að nýta sér Web 2.0 möguleikana án þess 

að gera sér endilega grein fyrir því að þeir voru hluti af þessum nýja vef á meðan aðrir héldu 

áfram að nota netið eins og þessi nýi vefur hafi aldrei birst. Það má því segja að með tilkomu 

Web 2.0 hafi eigindlegar breytingar átt sér stað í notkun netsins þó svo að þær breytingar hafi 

ekki náð til allra á sama tíma (Allen, 2012, bls. 262-263).  

 

 

2.2 Helstu notkunarmöguleikar Web 2.0 

Það eru til fjölbreyttar vefþjónustur og forrit/kerfi sem sýna undirstöðuatriðin í Web 2.0 

hugtakinu og eru mörg þeirra nú þegar nýtt í kennslu að vissu marki. Þetta er ekki tækni sem 

slík heldur þjónustur eða notendahamur sem byggir á þeim tæknilegu byggingareiningum og 

opnu stöðlum sem renna stoðum undir Internetið og veraldarvefinn. Þetta eru gagnvirkir 

vefmiðlar en á slíkum miðlum er gagnvirkni til staðar þannig að flæðið milli notenda og 

miðils er í báðar áttir. Meðal þessara miðla eru til að mynda blogg, vikar, þjónustur sem dreifa 

margmiðlunarefni (YouTube o.fl.), efnis samþætting (þegar upplýsingum er safnað saman víða 

að í eina heild, t.d. fréttasíður), hlaðvörpun (e. podcasting) og þjónustur til merkingar á 

efnisinnihaldi (Delicious, Digg o.fl.). Margir af þessum gagnvirku vefmiðlum eru tiltölulega 

þróaðir og hafa verið í notkun í fjölda ára en nýjum eiginleikum og möguleikum er bætt við 

reglulega. Vert er að taka fram að mikið af nýrri tækni er samtvinnuð, þ.e.a.s. verið er að 

sameina tækni sem var til fyrir í nýja heild (Anderson, 2007, bls. 7). Nú verða nokkrum af 

þessum gagnvirku vefmiðlum gerð skil. 

2.2.1 Blogg 

Hugtakið vefskrá (e. web-log) eða blogg var nýyrði sem Jorn Barger setti fram árið 1997 og 

vísar í stuttu máli til einfaldrar vefsíðu sem inniheldur stutta, staka texta sem kallast færslur 

(e. posts). Þessar færslur birtast í öfugri tímaröð, þannig að síðasta/nýjasta færslan birtist efst 

á síðunni. Hver færsla er sérstaklega skilgreind með merkingu (e. anchor tag) og merkt með 

varanlegum tengli (e. link) sem aðrir geta vísað í. Mörg blogg bjóða einnig upp á það að 

lesendur geta skilið eftir athugasemd fyrir neðan færslurnar og jafnvel geta áhugasamir gerst 

áskrifendur að ákveðnum bloggum og fá þá tilkynningu í uppgefnum tölvupósti þegar ný 

færsla birtist (Anderson, 2007, bls. 7-8). Þetta er lýsing á því hvað blogg er en ekki hvað 

bloggið stendur fyrir. Blogg er samskiptaleið og það eru mörg mismunandi skilaboð borin 

áfram með bloggum. Sum eru aðeins með ábendingar um aðrar vefsíður á meðan önnur birta 

langa pistla, eru persónulegar dagbækur eða fjalla um tækninýjungar, þá eru sum blogg 

skrifuð af einstaklingum en önnur af hópum (Doctorow, Dornfest, Johnson, Powers, Trott og 

Trott, 2002, bls. 1). 

 Talið er að hátt í annað hundrað milljón blogg eru á netinu og ný bætast við daglega. Á 

vef WordPress, sem er vinsæl síða til að búa til blogg, eru út af fyrir sig skráð yfir 62 milljón 

blogg og stöðugt bætast ný við. Þar kemur einnig fram að yfir 387 milljón manns skoða meira 

en 3,6 milljarða síðna í hverjum mánuði (Automattic, 2013). Þessi mikli fjöldi fólks sem 

bloggar hefur skapað nýtt hugtak, bloggheimur (e. blogosphere), til þess að skilgreina allan 

þann heim sem bloggarar hafa skapað í sínu eigin umhverfi. Eftir því sem tæknin hefur þróast 

og orðið flóknari, hafa bloggarar bætt margmiðlun inn í bloggin sín og nú eru til myndablogg, 

myndbandablogg (e. vlogs) og í sífellt auknum mæli geta bloggarar hlaðið efni á bloggin sín 

beint úr farsímanum (e. mob-blogging) (Anderson, 2007, bls. 8). Dæmi um vinsælar síður 

sem fólk notar til að búa til blogg: 

http://blog.is 

http://wordpress.org 

http://www.weebly.com 

http://www.blogger.com 

2.2.2 Vikar 

Viki (e. wiki) er vefsvæði sem leyfir notendum að bæta við, breyta eða eyða innihaldinu í 

gegnum netvafra. Þessi notkunarmöguleiki gerir vika að einföldum og þægilegum vettvangi 

þar sem samvinna að texta og stiklutexta (e. hypertext) getur átt sér stað. Vikar eru notaðir í 

margvíslegum tilgangi. Þeir geta verið opnir samfélagsvefir á veraldarvefnum eða settir upp 

sem innri vefir fyrirtækja, stofnana eða samtaka. Fyrsti vikinn var hannaður árið 1995 af Ward 

Cunningham og fékk heitið WikiWikiWeb. Cunningham vildi hanna nýtt og betra skjalakerfi 

sem myndi koma betur til móts við þarfir forritara. Markmið hans var tiltölulega einfaldur 

hugbúnaður þar sem hægt væri að birta efni umsvifalaust auk þess sem forritið myndi 

sjálfkrafa halda utan um allar breytingar sem yrðu gerðar. Þessi eiginleiki gerir vika 

frábrugðna bloggum þar sem hægt er að rekja breytingar og endurheimta fyrri útgáfur. 

(Anderson, 2007, bls. 8-9; Ebersbach, Glaser, Heigl og Warta, 2008, bls. 11-12). Kerfi sem 

eru opin að svo miklu leyti fylgja þó einnig óhjákvæmilega vandamál eins og meinfýsin 

ritstýring og skemmdarverk en Wikipedia (rafrænt alfræðirit og einn af þekktustu vikunum) 

hefur oft orðið fyrir slíku og er því hægt að setja reglur um aðgangsheimildir notenda og um 

efnistök (Anderson, 2007, bls. 9). Dæmi um þekkta vika: 

http://www.wikipedia.org 

http://www.wikihow.com 

http://www.wikispaces.com 

http://wikiwikiweb.com 

 

2.2.3 Samfélagsmiðlar 

Samfélagsmiðlar (e. social networking) veita fólki auðveldan aðgang til að skapa sér sitt eigið 

umhverfi á netinu. Notendur geta sett upp notendasíðu (e. profile page) með upplýsingum um 

sjálfan sig og myndir. Þeir geta verið í samskiptum við vini og vandamenn og jafnvel fengið 

tölvupósta eða tilkynningar í farsíma sína þegar einhver birtir nýja stöðuuppfærslu eða sendir 

þeim skilaboð. Sumir miðlar, eins og MySpace, bjóða einnig upp á þann möguleika að búa til 

blogg og að notendur geti aðlagað notendasíðu sína eftir eigin stíl með mismunandi 

bakgrunna og tónlist. Fyrir þá sem vilja senda upplýsingar á stóran hóp í einu er tilvalið að 

nota Twitter. Það er nokkurs konar örblogg, þ.e. notendur geta sent stutt skilaboð sem eru 

takmörkuð af kerfinu sjálfu eða um 140 stafir. Twitter færslur eru gjarnan kölluð „tíst“ eða 

„tvít“ (e. tweets) og byggjast eingöngu á texta en hægt er að láta tengla fylgja með færslunum 

(Lüsted, 2011, bls. 7-9 ). 

 Upphaf samfélagsmiðla má rekja allt aftur til ársins 1980 þar sem fólk hafði samskipti 

í gegnum rafræna upplýsingatöflu (e. bulletin board system eða BBS). Þessar samskiptasíður 

voru gjaldfrjálsar og reknar af áhugafólki um tölvur og gerðu notendum kleift að birta 

upplýsingar og taka þátt í umræðum. Þessar síður voru gjarnan aðeins fyrir notendur af sama 

svæði, þar sem nettenging fór í gegnum símalínu en annars hefði fólk þurft að borga fyrir 

langlínusímtal. Ekki leið á löngu að fleiri samskiptavefir spruttu fram í gegnum netþjónustur 

eins og America Online (AOL) og leitarvélar eins og Yahoo og Google. Fyrsti 

samfélagsvefurinn sem svipar að gerð Facebook og MySpace var SixDegree.com sem hóf 

göngu sína árið 1997. Vefurinn hætti störfum árið 2000 en í kjölfarið fylgdu aðrir 

samfélagsvefir eins og LiveJournal 1999, Friendster 2002, MySpace 2003, Facebook 2004 og 

Twitter 2006 (Lüsted, 2011, bls. 8). 

 Lüsted (2011) telur að samfélagsvefir eins og Facebook, MySpace og Twitter hafi haft 

gríðarleg áhrif á daglegt líf fólks og hvernig samskiptum milli þeirra er háttað. Hún setur fram 

mikilvægar spurningar í kjölfarið. Er notkun samfélagsvefja jákvæð leið fyrir fólk til að halda 

sambandi? Eða eru þeir að hvetja fólk til þess að verða enn einangraðra frá hvort öðru þar sem 

það kýs frekar samskipti í gegnum netið heldur en augliti til auglitis. Einnig eru margir sem 

óttast að þessir vefir geri notendur berskjaldaðri fyrir auðkennisþjófnaði, að þeir ógni einkalífi 

fólks og að ungir notendur eigi á meiri hættu að lenda í tæri við níðinga á netinu. Þrátt fyrir 

þessar skoðanir og áhyggjur hafa samfélagsvefir fljótt orðið einn vinsælasti samskiptamáti 

fólks. Samkvæmt tölum frá árinu 2010 var Facebook með yfir 500 milljón notendur, MySpace 

með meira en 122 milljón notendur, umferð í gegnum Twitter jókst úr um 2,5 milljón færslum 

á dag árið 2009 í um 50 milljón á dag í febrúar 2010 (Lüsted, 2011, bls. 9-10). Dæmi um 

vinsæla samfélagsvefi: 

http://www.facebook.com 

http://www.myspace.com 

https://twitter.com 

https://plus.google.com 

https://www.tumblr.com 

2.2.4 Miðlun margmiðlunarefnis 

Þeir gagnvirku vefmiðlar sem hafa vaxið hvað mest eru vefmiðlar sem auðvelda geymslu og 

miðlun margmiðlunarefnis. Þekktustu dæmin eru YouTube (myndbandavefsíða þar sem 

notendur geta hlaðið inn, horft á og deilt myndböndum), Flickr (mynda- og 

myndbandahýsingavefsíða og netsamfélag) og Odeo (hlaðvarp og skráar- og leitarsíða fyrir 

RSS (e. Really Simple Syndication) eða mjög einföld fréttamiðlun sem gerir notendum kleift 

að fylgjast með birtingu efnis á vefsvæðum að eigin vali. Nýjustu fréttum og öðru vefefni er 

safnað saman á einn stað og sparar notandanum heimsókn á hverja vefsíðu). Þessir vinsælu 

vefmiðlar taka hugmyndina um virkt net, þar sem notendur eru ekki einungis neytendur 

heldur stuðla á virkan hátt að framleiðslu efnis á vefnum, skrefinu lengra. Milljónir manna 

taka þátt í að deila og miðla efni með þessum hætti og búa til sín eigin hlaðvörp, myndbönd 

og myndir (Anderson, 2007, bls. 10). Dæmi um vinsælar margmiðlunarsíður: 

http://www.flickr.com 

http://www.snapfish.com 

http://www.youtube.com 

http://www.videojug.com 

http://www.audblog.com 

http://odeo.com 

 

Af framangreindum atriðum má sjá að það er gríðarlegt magn af gagnvirkum vefmiðlum 

sem standa oft fyrir hugtakið Web 2.0 á einhvern hátt. Það er hins vegar stöðug þróun á þessu 

sviði og nýjar hugmyndir að forritum og leiðum til að bæta eða tengja núverandi þjónustu 

spretta fram. Oft er erfitt að halda utan um allt sem er „þarna úti“ og gera sér grein fyrir því 

hvað hver þjónusta veitir eða hvernig hún virkar (Anderson, 2007, bls. 12). Sumar af þessum 

hugmyndum munu líklega ná meiri hylli notenda en aðrar og sumar eru líklegri til að henta 

betur í menntun og skólastarfi frekar en aðrar, en það mun tíminn leiða í ljós.  

3. Rannsóknir 

Í þessum kafla verður fjallað um þrjár ólíkar rannsóknir sem eru á einn eða annan hátt um 

notkun gagnvirkra vefmiðla í skólastarfi. Sú fyrsta fjallar um Viðhorf kennaranema til 

notkunar á gagnvirkum vefmiðlum í kennslu, önnur um Fésbók í skólastarfi og sú þriðja um 

Tækifæri og áskoranir sem tengjast „nýju læsi“: Web 2.0 í skólastarfi. Þessar rannsóknir voru 

kveikjan að þeirri hugmynd að rannsaka og skrifa um Viðhorf kennaranema til aukinnar 

notkunar á gagnvirkum vefmiðlum í skólastarfi. Vegna þess verður fjallað ítarlega um hverja 

og eina rannsókn þannig að auðveldlega sé hægt að bera saman niðurstöður. 

 

 

3.1 Viðhorf kennaranema til notkunar á gagnvirkum vefmiðlum í kennslu 

Sadaf, Newby og Ertmer gerðu rannsókn í háskóla í Miðvestur-Bandaríkjunum árið 2010. Í 

henni fólst að kanna viðhorf og fyrirætlanir kennaranema um hvers vegna og hvort þeir búist 

við að nota gagnvirka vefmiðla í kennslu í framtíðinni. Rafræn könnun var lögð fyrir 190 

kennaranema sem voru á fyrsta til fjórða ári. Einnig voru tekin viðtöl við 12 nemendur, fimm 

karla og sjö konur á 1., 2. og 4. ári, sem voru að læra annað hvort að verða grunnskóla- eða 

framhaldsskólakennarar. Á fyrsta ári í náminu sátu kennaranemar áfanga sem byggðist á 

notkun upplýsingatækni og hluti af því var að læra að nota gagnvirka vefmiðla í kennslu. Í lok 

áfangans voru nemendur beðnir að skila inn hugleiðingu um notkun gagnvirkra vefmiðla í 

kennslu og hvað gæti auðveldað eða hindrað notkunina. Hugleiðingarnar voru svo skoðaðar 

til hliðsjónar hjá þeim 12 nemendum sem tóku þátt í viðtölunum. Með því að safna gögnum á 

þrjá mismunandi vegu var hægt að tryggja meiri áreiðanleika í niðurstöðum rannsóknarinnar 

(Sadaf, Newby og Ertmer, 2012, bls. 940). 

 Allar spurningarnar voru unnar út frá kenningu um fyrirhugaða hegðun (e. Theory of 

Planned Behavior - TPB). Hún er um tengsl milli viðhorfa og hegðunar en þannig var hægt að 

finna út undirliggjandi viðhorf og ásetning kennaranema um hvernig og afhverju þeir ætla að 

nota gagnvirka vefmiðla í kennslu í framtíðinni. Kenningin segir að viðhorf til hegðunar, 

huglæg viðmið og skynjun á eigin atferli, móti saman fyrirhugaða hegðun einstaklings (Ajzen, 

2011, bls. 1118). 

Í rafrænu könnuninni var meðal annars spurt:  

 Ætlar þú að nota gagnvirka vefmiðla í kennslu í framtíðinni sem kennari? 

 Hverjir eru helstu kostir þess að nota gagnvirka vefmiðla? 

 Finnst þér vera utanaðkomandi þrýstingur á þig frá t.d. nemendum, skólum, 

skólastjórnendum og foreldrum að nota gagnvirka vefmiðla í kennslu?  

 Hvað hvetur þig mest til að vilja nota gagnvirka vefmiðla í kennslu? 

Viðtölin tóku um það bil 15-20 mínútur hvert og voru hálfstöðluð (e. semi-structured) en þá 

voru spurningarnar einungis hafðar til viðmiðunar. Í þeim var spurt um viðhorf kennaranema 

til notkunar gagnvirkra vefmiðla, hvort þeir teldu líklegt að þeir myndu nota gagnvirka 

vefmiðla í kennslu í framtíðinni og hvaða aðstæður gætu mögulega hindrað eða ýtt undir 

notkun á gagnvirkum vefmiðlum í kennslu (Sadaf, Newby og Ertmer, 2012, bls. 940). 

Niðurstöður rannsóknarinnar leiddu í ljós að aðalástæða þess að kennaranemar töldu 

mikilvægt að nota gagnvirka vefmiðla í kennslu væri sú að þeir hefðu hugsanlega jákvæð 

áhrif á nám nemenda. Þeir töldu að notkun gagnvirkra vefmiðla gæti hjálpað til við að gera 

kennsluna fjölbreyttari og þ.a.l. væru meiri líkur á að þeir nái að koma til móts við þarfir 

nemenda með mismunandi námsstíla. Til dæmis nefndi einn kennaranemi að hann teldi hjálpa 

til að geta sýnt myndband af YouTube til að útskýra hugtök með sjónrænum hætti fyrir 

nemendum í stað þess að gera það einungis munnlega (Sadaf, Newby og Ertmer, 2012, bls. 

941). 

 Meirihluti kennaranemanna fannst almennt auðvelt að nota gagnvirka vefmiðla en hins 

vegar gæti verið töluvert meira krefjandi að reyna að samþætta og finna upp nýjar hugmyndir 

að notkun þeirra í kennslu. Erfitt gæti reynst að velja rétta gagnvirka vefmiðilinn sem myndi 

henta hverju sinni með tilliti til námsmarkmiða kennslustundar. Misjafnar skoðanir voru uppi 

um hentugleika gagnvirkra vefmiðla í kennslu eftir aldri nemenda og námsgreinum. Til dæmis 

sagði einn verðandi stærðfræðikennari að hann teldi að gagnvirkir vefmiðlar myndu ekki 

henta honum sem kennslutæki í framtíðinni heldur væri frekar hægt að nýta þá í tungumála-, 

raunvísinda- og listakennslu. Hins vegar taldi einn verðandi efnafræðikennari að notkun 

gagnvirkra vefmiðla myndi geta hjálpað honum í kennslu við að bæta skilning nemenda á 

hugtökum með því að geta sýnt þeim hlutina með sjónrænum hætti af netinu. 

Kennaranemarnir voru nokkuð sammála um að erfiðara væri að nýta gagnvirka vefmiðla í 

kennslu á yngsta stigi grunnskóla en það væri samt sem áður hægt að nota þá t.d. með því að 

sýna nemendum áhugaverða hluti af netinu (Sadaf, Newby og Ertmer, 2012, bls. 942). 

 Flestir voru sammála um að notkun gagnvirkra vefmiðla í kennslu gæti hentað vel til 

að koma til móts við þarfir nemenda sem eru að alast upp á tímum þar sem tækniframþróun er 

mikil. Nemendur þekkja flestir vel til gagnvirkra vefmiðla, margir nota þá töluvert í daglegu 

lífi og getur verið auðveldara að vekja áhuga nemenda á námsefninu ef þeir eru nýttir í 

kennslunni. Kennaranemarnir fundu ekki aðeins fyrir þrýstingi að koma til móts við þarfir 

nemenda heldur einnig fyrir þrýstingi frá skólum og skólastjórnendum að nýta gagnvirka 

vefmiðla í kennslu. Hins vegar var áhugi þeirra á að nota gagnvirka vefmiðla sprottinn af því 

að vilja koma til móts við þarfir nemenda en ekki vegna þrýstings frá skólum og 

skólastjórnendum (Sadaf, Newby og Ertmer, 2012, bls. 942). 

 Kennaranemarnir höfðu mikla trú á sjálfum sér þegar kom að notkun gagnvirkra 

vefmiðla en sú trú minnkaði töluvert þegar þeir fóru að hugsa út í það hvernig væri hægt að 

samþætta þá í kennslu. Sumir töldu að gagnvirkir vefmiðlar væru það einfaldir í notkun að 

það ætti ekki að vera mikið mál að nýta þá í kennslu, hvort sem þeir væru sjálfir að nota þá 

eða nemendur. Aðrir áttu erfitt með að sjá fyrir sér hvernig notkun þeirra myndi ganga og að 

það myndi einungis koma í ljós þegar þeir færu að kenna hvað virkar og hvað ekki (Sadaf, 

Newby og Ertmer, 2012, bls. 943). 

 Það getur verið margt sem annað hvort auðveldar eða hindrar notkun gagnvirkra 

vefmiðla í kennslu. Kennaranemarnir voru sammála því að gagnvirkir vefmiðlar væru 

gagnlegir og þá sérstaklega vegna þess hversu þægilegt og auðvelt er að nota þá innan sem 

utan skólastofunnar. Vegna þess hversu aðgengilegir gagnvirkir vefmiðlar geta verið töldu 

þeir að auðvelt væri fyrir nemendur að auka við þekkingu sína og auðvelda samskipti með því 

að deila hugmyndum sínum með öðrum. Einn kennaranemi minntist sérstaklega á það hversu 

þægilegir miðlarnir geta verið að því leytinu til að auðvelt getur verið að koma upplýsingum 

til nemenda þegar þörf er á því t.d. í gegnum vika (e. Wikis) og blogg. Þegar hugað var að 

hindrunum kom í ljós að nokkrir kennaranemar höfðu áhyggjur af því að sumir nemendur 

gætu kannski ekki tengst netinu eða hefðu ekki aðgang að tölvu heima hjá sér. Einnig gæti 

fjármagnsskortur haft áhrif á að skólarnir hefðu ekki nægilegt framboð af tölvum fyrir 

nemendur og jafnvel væri nettenging ekki til staðar. Þessir þættir gætu auðveldlega staðið í 

vegi fyrir að hægt væri að þróa notkun gagnvirkra vefmiðla í kennslu í sumum skólum (Sadaf, 

Newby og Ertmer, 2012, bls. 943). 

 Þörf er á frekari rannsókn til að ákvarða nákvæmlega hvernig best sé að undirbúa 

verðandi kennara þannig að þeir geti nýtt sér gagnvirka vefmiðla í kennslu í framtíðinni. 

Einnig væri hægt að gera langtímarannsókn þar sem kannað væri viðhorf kennaranema til 

notkunar á gagnvirkum vefmiðlum í kennslu og fylgja því svo eftir þannig að athugað yrði 

hvort að þeir nýttu þá þegar þeir eru komnir á vettvang (Sadaf, Newby og Ertmer, 2012, bls. 

945). 

 

3.2 Fésbók í skólastarfi 

Anna Guðrún Sigurvinsdóttir og Sólveig Jakobsdóttir tóku viðtöl við þrjá kennara, einn 

grunnskólakennara og tvo framhaldsskólakennara, árið 2010 um notkun Fésbókar í 

skólastarfi. Rætt var við Ragnar Þór Pétursson, kennara í Norðlingaskóla, Sólveigu 

Friðriksdóttur, kennara í Verzlunarskóla Íslands, og Ásdísi Þórólfsdóttur, kennara í 

Menntaskólanum við Hamrahlíð, en þau höfðu öll reynslu af notkun Fésbókar í skólastarfi. 

Rannsakendur voru tilbúnir með nokkrar opnar spurningar fyrir viðtölin, sem ekki var hægt að 

svara einungis með já og nei svari. Viðtölin voru mismunandi vegna ólíkrar reynslu hvers og 

eins kennara og stóðu þau yfir í 30-60 mínútur. Viðmælendur voru beðnir um að lýsa því 

hvernig þeir notuðu Fésbók í starfi sínu og hverjir væru helstu kostir og gallar við notkunina 

(Anna Guðrún Sigurvinsdóttir og Sólveig Jakobsdóttir, 2010, bls. 7). 

 Ragnar Þór Pétursson kennir náttúrufræði á unglingastigi í Norðlingaskóla í 

Reykjavík. Hann setti upp hópasíðu á Fésbókinni árið 2009 fyrir nemendur og foreldrar voru 

einnig hvattir til að fylgjast með á henni. Ekki var skylda að tengjast hópnum og gátu 

nemendur nálgast sama efni á náttúrufræðivef skólans en þeir höfðu ekki aðgang að 

umræðum sem sköpuðust á Fésbókinni, gátu ekki tekið próf sem voru sett þar inn og urðu að 

nota tölvupóst til að hafa samband við kennarann utan skólatíma. Ragnar nýtti hópasíðuna á 

marga vegu. Hann setti inn lýsingar á umræðuvefinn, myndbandsupptökur frá tilraunum, 

ljósmyndir úr kennslustundum og YouTube myndbönd sem studdu námsefnið. Einnig notaði 

hann forrit af Fésbókinni til að útbúa stutt krossapróf sem hann lagði fyrir nemendur (Anna 

Guðrún Sigurvinsdóttir og Sólveig Jakobsdóttir, 2010, bls. 7). 

 Síðunni var haldið opinni eftir skólaárið þannig að námsefnið gæti safnast upp fyrir 

komandi nemendur. Þeir voru duglegir að fara inn á síðuna bæði innan og utan skólatíma og 

einnig skoðuðu einstaka foreldrar síðuna. Ragnar taldi að aðalkostur þess að hafa hópasíðu á 

Fésbókinni væri aukið aðgengi fyrir nemendur og foreldra. Einnig væri þægilegt að hafa kost 

á því að geta sett inn opnar fyrirspurnir inn á vegg síðunnar þar sem allir sæju og auk þess 

væri hægt að senda einkaskilaboð til kennarans í gegnum Fésbókina. Bæði nemendur og 

foreldrar áttu það til að senda honum skilaboð á Fésbókinni og Ragnar nýtti sér það líka 

sjálfur til að minna nemendur á verkefnaskil o.fl. Hann taldi að það væru töluvert meiri líkur á 

að þeir sæju skilaboð frá honum á Fésbókinni en ef hann hefði sent þau í gegnum Mentor eða 

með tölvupósti. Ragnar hafði einungis samskipti við nemendur á hópasíðu námskeiðsins en 

samþykkti ekki vinabeiðnir frá nemendum á sinn einkaaðgang. Hann notaði samt sem áður 

einkaaðgang sinn til að hafa samskipti við samkennara sína í tengslum við vinnuna (Anna 

Guðrún Sigurvinsdóttir og Sólveig Jakobsdóttir, 2010, bls. 7-8). 

 Nemendur virtust almennt ánægðir með þetta fyrirkomulag hjá Ragnari og höfðu 

gamlir nemendur hans margir hverjir ekki enn skráð sig úr hópnum. Einnig kom fyrir að þeir 

voru enn að leika sér að svara krossaprófum sem voru inni á hópasíðunni. Ragnar var ennþá 

að þróa Fésbókar nálgun sína og fannst hún ganga vel þar sem hann taldi sig vera að nálgast 

nemendur meira á þeirra heimavelli. Fésbókin hefur upp á marga möguleika að bjóða sem 

kennarar geta nýtt í kennslu og einnig er gott að geta sýnt nemendum fram á að það er hægt 

að nota hana í þeim tilgangi en ekki einungis til afþreyingar (Anna Guðrún Sigurvinsdóttir og 

Sólveig Jakobsdóttir, 2010, bls. 8). 

 Sólveig Friðriksdóttir er kennari við Alþjóðasvið í Verzlunarskóla Íslands. Nemendur 

hennar tóku þátt í verkefnum með nemendum víðsvegar um Evrópu. Sólveig hefur nokkrum 

sinnum farið þá leið að nota Fésbók sem tengslanet í samskiptum í þeim verkefnum. Á 

Fésbókinni var opnuð hópasíða þar sem allir skráðu sig inn sem tóku þátt í verkefnunum. Inn 

á hópasíðunni voru settar inn upplýsingar um verkefni, nemendur gátu haft samband sín á 

milli og kynnt verkefnin sín. Stundum höfðu nemendur farið í námsferðir til annarra landa í 

námskeiðum hjá Sólveigu og þá var Fésbókin notuð til að skipuleggja ferðirnar. 

Tölvupóstkerfi Fésbókar var mikið notað í verkefnum og var hentug leið til að koma skjölum 

á milli. Algengt var að nemendur sem höfðu tekið þátt í Evrópuverkefnum mynduðu vinskap 

sín á milli eftir að þeim lauk og héldu samskiptum áfram á Fésbókinni. Sólveig leit jákvæðum 

augun á notkun Fésbókar í skólastarfi og taldi að nemendur og kennarar ættu góð samskipti 

þar inni. Hún taldi fáa vankosti vera á þessu fyrirkomulagi í kennslu og fannst sjálfsagt að 

nota þá tækni sem er fyrir hendi og er aðgengileg öllum (Anna Guðrún Sigurvinsdóttir og 

Sólveig Jakobsdóttir, 2010, bls. 8). 

 Ásdís Þórólfsdóttir er spænskukennari í Menntaskólanum við Hamrahlíð. Eftir að hafa 

hugleitt í dágóðan tíma hvort hægt væri að nota Fésbókina við kennslu ákvað hún að láta á 

það reyna árið 2010 með einn hóp. Í upphafi annar spurði hún nemendur sína hvað þeir færu 

oftast inn á; námsnet MH, tölvupóstinn sinn eða á Fésbókina og kom í ljós að Fésbókin var 

mest notuð. Í framhaldinu var hópasíða stofnuð á Fésbókinni og aðeins þeir sem skráðir voru í 

námskeiðið gátu verið meðlimir hópsins. Aðeins einn nemandi var ekki með aðgang að 

Fésbókinni en stofnaði hann í byrjun annar til þess að geta verið með (Anna Guðrún 

Sigurvinsdóttir og Sólveig Jakobsdóttir, 2010, bls. 8-9). 

 Allt efni sem var sett á hópasíðuna var á spænsku auk þess sem umræðurnar fóru fram 

á spænsku. Ásdís setti inn á síðuna ýmislegt sem tengdist verkefnum nemenda og einnig 

hlustunarverkefni fyrir nemendur. Verkefnin gátu verið allt frá því að finna mynd af einhverju 

sem rætt hafði verið um í tímum, yfir til þess að gera myndband þar sem nemendur sögðu frá 

einhverju á spænsku. Athugasemdakerfið á Fésbókinni kom að góðum notum, fékk nemendur 

til að tjá sig á spænsku og hvatti þá til að tjá sig um það sem aðrir settu inn á síðuna. 

Nemendur voru hins vegar misduglegir að setja inn efni og gera athugasemdir við það sem 

þar var inni og tók meirihluti nemenda lítinn þátt. Hún taldi að nemendur litu á Fésbókina 

sem frístundaheim en ekki námsumhverfi og tók það jafnvel langan tíma fyrir suma að skrá 

sig í hópinn. Þetta er hugsunarháttur sem þyrfti að breyta hjá nemendum til að Fésbókin gæti 

nýst í kennslu. Með því að stofna þennan hóp á Fésbókinni vildi Ásdís koma til móts við 

nemendur. Eina sem þeir nýttu sér að einhverju marki var tölvupóstkerfi Fésbókarinnar, sem 

þeir notuðu til að senda henni póst og gerðu það frekar þar en í gegnum póstkerfi MH. Þrátt 

fyrir að nemendur höfðu ekki verið nógu virkir í þessari fyrstu tilraun ætlaði Ásdís að halda 

áfram að nýta Fésbókina og prufa að nota hana með fleiri hópum (Anna Guðrún 

Sigurvinsdóttir og Sólveig Jakobsdóttir, 2010, bls. 9). 

 Reynsla þessara þriggja kennara af notkun Fésbókar í skólastarfi var almennt góð þar 

sem þeir ætluðu allir að halda áfram að nota hana. Þeir töldu að nemendur væru ánægðir með 

fyrirkomulagið þrátt fyrir að sumir tjáðu sig lítið inni á síðunni. Fésbókin getur verið mjög 

hentug þar sem námsefnið er aðgengilegt hvar og hvenær sem er og nemendur geta 

auðveldlega sent fyrirspurnir til kennara eða á allan hópinn. Misjafnar skoðanir geta verið á 

því hvort að meira aðgengi sé kostur eða galli því mörk einkalífsins verða óljósari og 

samskiptin færast í auknu mæli utan vinnutíma kennara. Hins vegar veitir Fésbókin ákveðna 

möguleika í kennslu og getur komið að góðum notum ef mörk einkalífsins eru virt. Þetta er 

nýjung sem á eftir að þróast með tímanum og kennarar gætu nýtt sér hana í meira mæli ef vilji 

væri fyrir hendi t.d. til að skiptast á hugmyndum sín á milli og deila reynslu sinni (Anna 

Guðrún Sigurvinsdóttir og Sólveig Jakobsdóttir, 2010, bls. 10). 

3.3. Tækifæri og áskoranir sem tengjast „nýju læsi“: Web 2.0 í skólastarfi 

Rannsókn Guðnýjar Guðbjörnsdóttur um Web 2.0 í skólastarfi var hluti af stærra 

rannsóknarverkefni um læsi. Tekin voru viðtöl við kennara, nemendur og frumkvöðla en ekki 

verður tekin fyrir reynsla frumkvöðla á notkun Web 2.0 í þessari umfjöllun. Í viðtölunum var 

reynt að leita svara við hver reynsla og viðhorf kennara og nemenda væri á hinu ,,nýja læsi“ í 

skólastarfi. Talað var um ,,nýtt læsi“ vegna aukinnar notkunar á gagnvirkum vefmiðlum í 

skólastarfi. Notuð voru opin viðtöl (e. In-depth interviews) þar sem ákveðnar spurningar voru 

hafðar til grundvallar og viðmælendur fengu að greina frá sinni reynslu og sínum viðhorfum 

með eigin orðum (Charmaz, 2006, bls. 25-26). 

 Þátttakendur voru valdir með veltiúrtaki (e. Snowballing method) en það dregur nafn 

sitt af myndlíkingu af veltandi snjóbolta sem byrjar lítill en vindur upp á sig og stækkar þegar 

hann rúllar eftir snjónum. Í upphafi voru valdir fimm kennarar, fjórir karlar og ein kona, af 

þremur mismunandi skólastigum, grunn-, framhalds- og háskólastigi. Háskólakennarinn benti 

rannsakandanum á hina fjóra kennarana vegna vitneskju um áhuga þeirra á notkun 

Internetsins í skólastarfi. Kennararnir völdu svo í kjölfarið tvo nemendur hver sem fengnir 

voru í viðtöl. Fjórir þeirra voru á aldrinum 14-15 ára, tvær stúlkur og tveir drengir, úr tveimur 

grunnskólum í Reykjavík. Þrír nemendur, tvær konur og einn maður, voru úr tveimur 

framhaldsskólum á höfuðborgarsvæðinu. Þrír voru háskólanemendur, einn maður við nám í 

Danmörku, ein kona við nám á Íslandi og ein kona við nám í Bandaríkjunum. Viðtölin voru 

tekin um sumarið 2010. Þátttakendur voru spurðir um notkun þeirra á netinu með áherslu á 

gagnvirka vefmiðla í skólastarfi og hvert viðtal tók um eina klukkustund. Viðtölin voru 

vélrituð orðrétt og innihald þeirra greint í eftirfarandi þemu; menntun, netið, notkun og 

viðhorf (Guðný Guðbjörnsdóttir, 2010, bls. 5). 

 Almennt voru jákvæð viðhorf hjá bæði kennurum og nemendum til netnotkunar í 

skólum. Notkun gagnvirkra vefmiðla fór mest fram á lokuðum skólasíðum eins og Moodle og 

Blackbords. Aðeins var ein undantekning þar sem kennari notaði Fésbókina í kennslu. Tvö 

gagnstæð sjónarmið voru áberandi meðal bæði kennara og nemenda. Sumir voru mótfallnir 

notkun samfélagsmiðla eins og Fésbók í skólum vegna þess að þeir töldu að hægt væri að loka 

þeim fyrirvaralaust og að þeir væru einungis einkareknir á auglýsinga og viðskipta grundvelli. 

Fésbókin var talin tímafrek og truflandi í skólastarfi fyrir bæði nemendur og kennara og sumir 

gengu það langt að segja að þeir vildu banna notkun hennar í skólum (Guðný Guðbjörnsdóttir, 

2010, bls. 6). 

 Einn framhaldsskólakennari vildi koma upp tengslaneti/netkerfi sem aðrir skólar gætu 

samnýtt vegna þess hversu hratt nemendur lærðu í þessu umhverfi. Reynsla hans var sú að 

þeir hjálpuðu hvort öðru en hann sagði þeim hvar hægt sé að leita lausna á vandamálum; að 

það væri oft hægt að nota Google til að finna lausnina. Hann taldi að nemendur muni ætíð fara 

fram úr okkur en við gætum vísað þeim í rétta átt og aðstoðað þá við að finna þær upplýsingar 

sem skipta máli. Það væri ekki okkar hlutverk að kenna um notkun gagnvirkra miðla (Guðný 

Guðbjörnsdóttir, 2010, bls. 6). 

 Tækniframþróun er mikil og eru flestir nemendur með Fésbókarsíðu en ekki fyrir svo 

löngu notuðu flestir MSN. Flestir kennarar og nemendur voru sammála því að Fésbókin og 

aðrir gagnvirkir vefmiðlar eins og YouTube eru flottir og vinsælir vefir sem koma að góðum 

notum sem samfélagsmiðlar í frítímum en sjá þá ekki koma að góðum notum í skólastarfi. 

Kennararnir voru smeykir um að nemendur færu á Fésbókina í kennslustundum þegar þeir 

ættu að vera að læra og því væri notkun hennar truflandi fyrir kennslu (Guðný 

Guðbjörnsdóttir, 2010, bls. 6). 

 Jákvæð viðhorf til Fésbókar notkunar í skólastarfi komu frá eina kennaranum og 

nemendum hans sem höfðu einhverja reynslu af notkun Fésbókar í skólastarfi. Hann kenndi 

náttúrufræði í einum grunnskóla í Reykjavík og setti allt námsefni og mörg próf inn á 

hópasíðu á Fésbókinni. Margir voru áhugasamir um hópinn þar sem bæði foreldrar, ömmur, 

afar, frænkur, frændur og aðrir kennarar bættust í hann en með þessum hætti gátu fleiri verið 

þátttakendur í námi barnanna. Einn nemandi taldi jákvætt að námsefnið væri á netinu því þar 

væri bæði les- og hlustunarefni og nemendur gætu þá lesið eða hlustað eftir því hvort hentar 

þeim betur. Annar nemandi minntist á hversu þægilegt það var að fá mikilvægar upplýsingar, 

um óvænta atburði eða skólaferðir, inn á Fésbókina rétt áður en skólinn byrjaði (Guðný 

Guðbjörnsdóttir, 2010, bls. 6-7). 

 Framhaldsskóla- og háskólanemendur þekktu til samfélagsíðunnar Twitter en aðeins 

einn háskólanemandi notaði hana sérstaklega til menntunar. Hann taldi sig hafa lært meira um 

grafíska hönnun á tveimur mánuðum á Twitter en á einu og hálfu ári í skólanum. Einn 

framhaldsskólakennari sagðist nota YouTube og Vimeo með nemendum sínum en tæknin væri 

alltaf að breytast og því væri best að leyfa nemendum að kenna hvort öðru um nýjustu 

þróunina. Einnig er alltaf verið að búa til nýjar útgáfur af bókum og má segja að þekking vaxi 

hraðar en skólar ráði við og þess vegna er gott að fá nemendur til að leita sjálfstætt að 

þekkingu (Guðný Guðbjörnsdóttir, 2010, bls. 7). 



 

34 

 Hægt er að nýta Web 2.0 á marga vegu, t.d. var einn kennari með þá hugmynd að nýta 

einhvern gagnvirkan vefmiðil þannig að kennarar víða að gætu deilt hugmyndum sínum um 

námskrárþróun. Einn nemandi notaði netið til að semja tónlist með félaga sínum og þeir settu 

lögin inn á Fésbókina til að fá álit annarra á þeim. Einnig notaði hann og samnemendur hans 

YouTube, Vimeo og Flickr fyrir bæði ljósmyndir og myndbönd í tengslum við skólann. Til 

dæmis myndskreytti einn listanemi boli og nýtti Fésbókina til að sýna og selja þá. Bæði 

kennarar og nemendur voru jákvæðir fyrir því að deila hugmyndum sínum með öðrum á 

netinu; búa hluti til, auglýsa og selja (Guðný Guðbjörnsdóttir, 2010, bls. 7). 

 Það virðist almennt ekki vera mikil notkun á gagnvirkum vefmiðlum í formlegri 

kennslu í íslenskum skólum. Helsta áskorun fyrir menntakerfið er að móta stefnu um hvernig 

texta nemendur þurfa að lesa, meðhöndla og framleiða til að standast kröfur í 

nútímasamfélagi. Verið er að vinna að breyttum áherslum í tengslum við læsi þar sem lögð er 

meiri áhersla á að nemendur geti unnið með myndbönd og samskiptamiðla. Vefnotkun 

nemenda er talin vera hluti af læsi í skólastarfi fremur en hluti af tækni- eða miðlamáli. 

Notkun gagnvirkra vefmiðla í skólastarfi hefur með tímanum verið að ávinna sér virðingu og 

skilning innan menntakerfisins (Guðný Guðbjörnsdóttir, 2010, bls. 11).  

 Að öllum líkindum er notkun gagnvirkra vefmiðla mismikil eftir grunnskólum, frá því 

að vera engin yfir í að vera frekar mikil hjá einstaka kennara. Tækniframþróun í samfélaginu 

er mikil og hefur upplýsingatækni og þ.a.l gagnvirkir vefmiðlar náð að skapa sér sess í 

íslensku skólastarfi. Þar sem tæknivæðing er mikil í nútímasamfélagi er nauðsynlegt fyrir 

skóla og skólayfirvöld að bregðast við auknum kröfum sem settar eru á nemendur að nýta 

tæknina. Í Aðalnámskrá grunnskóla: Greinasvið frá 2013 kemur fram að „[m]egintilgangur 

kennslu í upplýsinga- og tæknimennt er að efla upplýsinga- og miðlalæsi nemenda og hjálpa 

þeim að öðlast almenna, góða tæknifærni og tæknilæsi“ (Mennta- menningarmálaráðuneytið, 

2013, bls. 224). Því má sjá að komnar eru breyttar áherslur í tengslum við læsi eins og Guðný 

nefndi árið 2010 sem verið væri að vinna að. 

4. Rannsóknin 

Í þessum kafla verður gerð grein fyrir rannsókn höfunda sem var unnin eftir bæði 

megindlegum og eigindlegum rannsóknaraðferðum. Tilgreind verða markmið rannsóknarinnar 

sem og aðferðafræði bæði viðtala og spurningakannana. Fjallað verður um framkvæmd 

rannsóknarinnar og úrvinnslu gagna. 

 

 

4.1 Markmið 

Rannsókninni var ætlað að varpa ljósi á viðhorf verðandi kennara til aukinnar notkunar á 

gagnvirkum vefmiðlum í skólastarfi. Rannsóknarspurningarnar, sem lagt var upp með, voru 

eftirfarandi: 

 Hver eru viðhorf kennaranema til notkunar á gagnvirkum vefmiðlum í skólastarfi? 

◦ Hvernig er hægt að nýta gagnvirka vefmiðla í kennslu og í samskiptum við 

foreldra, nemendur og kennara? 

◦ Hverjir eru helstu kostir og gallar við notkun gagnvirkra vefmiðla í skólastarfi? 

◦ Er utanaðkomandi þrýstingur á kennaranema að nýta gagnvirka vefmiðla í 

kennarastarfinu í framtíðinni og hvað hvetur þá mest til að vilja nýta þá? 

◦ Hvernig er hægt að nýta Fésbókina í skólastarfi? 

◦ Er miðlalæsi ungs fólks að breytast með tilkomu gagnvirkra vefmiðla? 

◦ Henta gagnvirkir vefmiðlar öllum námsgreinum jafn vel? 

 

 

4.2 Aðferðafræði 

Rannsóknir eru gerðar til að finna afbrigði veruleikans og er hægt að fara ýmsar leiðir til þess. 

Aðferðafræði rannsókna getur verið með ýmsu móti og eru rannsóknaraðferðir valdar eftir því 

hvaða aðferð telst öflugust til að svara rannsóknarspurningu/m. Í þessari rannsókn var notast 

við bæði megindlegar og eigindlegar rannsóknaraðferðir þar sem lögð var fyrir 

spurningakönnun og tekin viðtöl. Megindleg aðferð byggist á því sem hægt er að mæla og 

telja en eigindleg aðferð byggist á upplifun og viðhorfum einstaklinganna sem verið er að 

skoða. Ákveðið var að nota báðar aðferðirnar til þess að skoða viðfangsefnið frá meira en einu 

sjónarhorni. Megindleg aðferð veitir breiða sýn þar sem hægt er að skoða vítt svið og 

eigindleg aðferð veitir djúpa sýn þar sem hægt er að skoða hlutina ofan í kjölinn (Helga 

Jónsdóttir, 2003, bls. 67; Sigurlína Davíðsdóttir, 2003, bls. 219, 222 og 228). 

 

4.2.1 Viðtöl 

Viðtöl eru ýmist notuð ein og sér eða samhliða öðrum aðferðum. Viðtöl eru ein af 

mikilvægustu gagnasöfnunaraðferðum í eigindlegum rannsóknum en þá er fjölbreyttum 

rannsóknargögnum aflað með beinum orðaskiptum rannsakanda og viðmælenda. Viðtöl henta 

vel þegar skoða á reynslu, viðhorf, upplifun og væntingar fólks frá sjónarmiði viðmælandans 

(Helga Jónsdóttir, 2003, bls. 67 og 73-74). Notast var við eigindleg rannsóknarviðtöl sem 

voru hálfstöðluð (e. semi-structured). Viðtalsrammi var hafður til viðmiðunar en þannig var 

hægt að halda viðmælendum við efnið. Þrátt fyrir að lagt hafi verið upp með ákveðnar 

spurningar var lögð áhersla á sveigjanleika þar sem spurðar voru opnar og hálfopnar 

spurningar sem viðmælendur gátu svarað með eigin orðum og þannig greint frá viðhorfum 

sínum. (Bogdan og Biklen, 1992, bls. 2-3; Chase, 2011, bls. 423; Kvale, 1996, bls. 27 og 

124). 

 Það er mikilvægt að spyrja opinna eða hálfopinna spurninga og forðast það að spyrja 

lokaðra spurninga sem hægt er að svara með ,,já“ eða ,,nei“. Opnar spurningar gefa 

viðmælanda færi á að koma með ígrundað og lýsandi svar og gefur þar af leiðandi 

rannsakandanum meiri efnivið til að vinna úr. Þögn er eitthvað sem ætti ekki að forðast í 

viðtölum því hún gefur viðmælanda færi á að flokka hugsanir sínar og koma svarinu betur til 

skila. Góður rannsakandi hlustar vel á hvað viðmælandinn hefur að segja og gerir það af 

mikilli þolinmæði (Bogdan og Biklen, 1992, bls. 97). 

 Það er margt sem þarf að huga að þegar tekin eru eigindleg rannsóknarviðtöl. Það er 

mikilvægt að láta viðmælanda vita að allt sem kemur fram í viðtalinu verður farið með sem 

trúnaðarmál og þess vandlega gætt að ekki verði hægt að rekja upplýsingarnar til viðkomanda. 

Rannsakandi verður að styðja viðmælanda sinn á meðan á viðtalinu stendur og þá sérstaklega 

ef viðmælandi er óstyrkur og heldur jafnvel að hann hafi ekkert merkilegt að leggja til 

málanna. Einnig skiptir miklu máli að rannsakandi standi fast á sínu ef viðmælandi efast um 

aðferðir og áreiðanleika rannsóknar, án þess að vera móðgandi (Bogdan og Biklen, 1992, bls. 

98). 

 Þegar tekin eru viðtöl geta komið upp vangaveltur um túlkun, réttmæti og siðferði. 

Tjáning getur verið margræð og breytileg og því er mikilvægt fyrir rannsakanda að fullvissa 

sig um að hann hafi skilið viðmælanda sinn rétt. Hægt er að staðfesta réttmæti með því að 



 

37 

endursegja afmörkuð atriði viðtalsins og spyrja viðmælandann hvort að réttur skilningur hafi 

verið lagður í orð hans. Það er ekki siðferðislega rétt að þröngva túlkun rannsakanda upp á 

viðmælanda ef hann sér hlutina í öðru ljósi en viðmælandi átti við. Siðferðislega á 

rannsakandi að vera trúr þátttakendum, heiðarlegur og nákvæmur og fylgja þeim forsendum 

sem hann lagði upp með í byrjun rannsóknar (Helga Jónsdóttir, 2003, bls. 78-80; Chase, 2011, 

bls. 423-424; Kvale, 1996, bls. 242; Kvale og Brinkmann, 2009, bls. 253).  

 

4.2.2 Spurningakannanir 

Með því að leggja fyrir spurningakönnun er hægt að safna fjölbreyttum gögnum á skömmum 

tíma. Í þeim er gjarnan spurt um skoðanir, hegðun, ætlan, líðan, bakgrunn, trú og viðhorf. 

Spurningakönnunum er beitt í flestöllum greinum sem fjalla um manninn á einn eða annan 

hátt. Þær teljast réttmætar í þeim skilningi að sterk tengsl eru á milli þess sem fólk segist gera 

og þess sem það gerir. Það skiptir miklu máli að vanda til verka því spurningalisti er mælitæki 

sem verður að vera áreiðanlegt og réttmætt (Þorlákur Karlsson, 2003, bls. 331-332). 

 Spurningakönnun getur verið flókin rannsóknaraðferð því að með hverju nýju 

viðfangsefni og nýrri spurningu þarf að hyggja að fjölmörgum atriðum. Í 

spurningakönnuninni voru notaðar bæði lokaðar og hálflokaðar spurningar. Í lokuðu 

spurningunum voru allir svarmöguleikar settir fram en í þeim hálflokuðu gátu verið mjög 

margir svarmöguleikar þannig að settur var möguleikinn ,,annað“ þar sem þátttakendur gátu 

sjálfir tilgreint svar (Þorlákur Karlsson, 2003, bls. 339). Mikilvægt er að orða spurningar á 

einfaldan og skýran hátt þannig að allir svarendur skilji þær á sömu vegu. Skammstafanir eru 

ekki æskilegar í spurningum þar sem þær geta mögulega misskilist. Forðast skal að setja 

neitun í spurningar því það getur valdið misskilningi og sumum finnst ruglandi að þurfa að 

neita neitun. Ef spurningar eru ekki efnislega réttar getur svarandi misst trú á rannsóknina og 

það getur komið niður á gæðum svara. Einnig ber að varast að hafa spurningar leiðandi því 

það veldur skekkju í niðurstöðum (Þorlákur Karlsson, 2003, bls. 332-335). 

 Gerð svarkosta er eigi síður mikilvæg og gerð spurninga í könnun. Það verður að 

vanda valið á svarkostum; orðalagi og fjölda þeirra. Mikilvægt er að hafa rétta kvarða og 

samræmi milli svarkosta og efni spurningar. Svarkostir verða að vera tæmandi og mega ekki 

skarast því það dregur úr áreiðanleika spurningalistans. Þess skal gæta að hafa skýr fyrirmæli 

um hvernig merkja skuli við svarkosti, t.d. hvort merkja eigi í einn eða fleiri svarkosti. Betra 

er að hafa fleiri svarkosti en færri því ef þeir eru fáir getur mælingin verið ónákvæm og of 

langt frá veruleikanum sem verið er að mæla. Það skiptir miklu máli að hanna 

spurningalistann í heild sinni þannig að hann sé sem áreiðanlegastur sem mælitæki (Þorlákur 

Karlsson, 2003, bls. 338-346). 

 

 

4.3 Framkvæmd 

Þátttakendur voru valdir með markmið rannsóknarinnar í huga. Ákveðið var að leggja rafræna 

spurningakönnun fyrir alla kennaranema við Háskólann á Akureyri á 2., 3. og 4. ári á mið- og 

efsta stigi en þeir voru 97 talsins. Byrjað var á því að senda formlegt bréf til Sigrúnar 

Magnúsdóttur gæðastjóra, þar sem óskað var eftir samþykki hjá kannanateymi Háskólans á 

Akureyri fyrir því að hafa samband við kennaranema og leggja fyrir könnunina. Eftir að 

samþykkið var fengið var í kjölfarið haft samband við Stefán Jóhannsson, sérfræðing í 

upplýsingatækni við Háskólann á Akureyri, hann setti könnunina á rafrænt form og sendi hana 

út til allra þátttakenda. Könnunin var send á háskólatölvupóst kennaranemanna og einnig á 

einkapóst hjá þeim sem voru skráðir með svoleiðis. Könnunin var opin í alls tvær vikur frá 21. 

febrúar til 7. mars 2013 og var send ítrekun þann 28. mars til þeirra sem ekki voru búnir að 

svara henni á þeim tímapunkti. Könnunin var nafnlaus þannig að ekki var hægt að rekja 

svörin til einstaklinga og var öllum svörum eytt eftir úrvinnslu. 

 Ákveðið var að hafa samband við nokkra kennaranema úr þýðinu til að fá í viðtöl 

þannig að hægt væri að fá dýpri sýn á viðhorf þeirra. Fésbókin var nýtt til að ná til þeirra 

kennaranema sem voru tilbúnir til að koma í viðtal. Auglýst var eftir þátttakendum á tveimur 

lokuðum hópasíðum sem eru sérstaklega fyrir kennaranema í Háskólanum á Akureyri. 

Viðmælendur voru því valdir með svokölluðu þægindaúrtaki (e. convenience sampling) þar 

sem að þeir sem auðveldast var að ná í og gáfu færi á sér voru fengnir í viðtal (Helga Lára 

Helgadóttir, 2003, bls. 403). Viðtalsrammi var hannaður með markmið rannsóknarinnar í huga 

og þannig að hægt væri að fá lýsandi og ígrunduð svör frá viðmælendum. Alls komu sjö 

kennaranemar, sex konur og einn karl, í viðtöl þann 12. mars 2013 í stofum N202 og N201 í 

Háskólanum á Akureyri. Hver viðmælandi fékk bókaðan tíma í 30 mínútna viðtal en þau 

stóðu yfir í um það bil 7-15 mínútur hvert. Í upphafi hvers viðtals voru viðmælendur beðnir 

um að undirrita upplýst samþykki (sjá fylgiskjöl) í tvíriti, eitt fyrir rannsakendur og eitt fyrir 

viðmælendur. Annar rannsakandinn sá um að punkta niður svör viðmælenda á meðan hinn sá 

um að spyrja spurninga. 

4.4 Úrvinnsla gagna 

Í kjölfarið voru niðurstöður unnar úr viðtölunum áður en farið var að vinna niðurstöður úr 

spurningakönnuninni. Auk þess sem svörin úr viðtölunum voru punktuð niður voru þau 

hljóðrituð á tvö stafræn upptökutæki. Þau voru síðan afrituð orðrétt þannig að hægt væri að 

vinna úr þeim niðurstöður. Eftir að búið var að afrita viðtölin voru þau ítarlega greind og 

flokkuð bæði eftir spurningum úr viðtalsramma og eftir sambærilegum viðhorfum. Þannig 

mynduðust ákveðin meginþemu, þau voru: Reynsla, hvati, notkun, foreldrasamstarf, 

utanaðkomandi þrýstingur og notkun Fésbókar. Reynt var að setja niðurstöður þannig fram að 

raddir viðmælenda fengu að njóta sín og bæði ríkjandi og víkjandi viðhorf kæmu fram.  

 Eftir að spurningakönnuninni lauk fengu rannsakendur svörin send í Excel skjali frá 

Stefáni Jóhannssyni þannig að úrvinnsla gat hafist. Gögnin voru skoðuð og metið var hvort 

einhverjir áhrifaþættir (kyn, aldur, námsár o.fl.) voru til staðar. Gögnin voru tekin saman í 

niðurstöður og sett upp í töflur og gröf, í Excel, þar sem við átti (sjá fylgiskjöl). Að lokum 

voru niðurstöður viðtalanna og könnunarinnar bornar saman við niðurstöður þriggja 

rannsókna, áherslur í Aðalnámskrá grunnskóla: Greinasvið frá 2013 o.fl. 

5. Niðurstöður  

Í þessum kafla verða settar fram niðurstöður úr bæði viðtölunum og spurningakönnuninni. 

Fyrst koma fram niðurstöður sem fengust úr viðtölum sem tekin voru við sjö kennaranema við 

Háskólann á Akureyri. Kaflanum er skipt upp í sex undirkafla undir gagnvirkum vefmiðlum: 

Reynsla, hvati, notkun, foreldrasamstarf, utanaðkomandi þrýstingur og notkun Fésbókar. Því 

næst koma fram niðurstöður úr könnuninni og að lokum samantekt úr heildarniðurstöðum 

rannsóknarinnar. 

 

 

5.1 Gagnvirkir vefmiðlar 

5.1.1 Reynsla 

Kennaranemarnir voru spurðir um reynslu þeirra af notkun gagnvirkra vefmiðla og sögðust 

þeir allir hafa töluverða reynslu af notkun þeirra í daglegu lífi. Sumir höfðu einnig góða 

reynslu af notkun þeirra í skólastarfi. Einn kennaranemi sagði:  

 

Ég nota Facebook rosalega mikið í skólastarfi, þannig að ég hef alveg reynslu af 

gagnvirkum vefmiðli í skólastarfi. Ég hef kannski ekki þekkingu á einhverju eins og 

Mentor og öðru slíku sem er í notkun í dag. En samt að vissu leyti í gegnum 

vettvangsnám og annað sem við höfum verið í, þá höfum við kynnst þessu, bara 

hvernig kennarar eiga samskipti við foreldra og hvernig foreldrar svara þá ef það á 

við. Þannig að reynslan er aðallega af Facebook og samskipti við fjarenda, bæði í 

tengslum við verkefni og sömuleiðis í tengslum við samband inn í skólastofu. 

 

Annar kennaranemi sagði: ,,Jájá, Moodle og Facebook og allt þetta. Það kemur sér vel þegar 

maður er í nefndum og annað að mæla sér móts og plana og eins að spara sér tíma.“ 

 

5.1.2 Hvati 

Í viðtölunum kom í ljós að aðalástæða þess að kennaranemar vilja nota gagnvirka vefmiðla í 

kennslu í framtíðinni er að koma til móts við þarfir nemenda, ná til nemenda, hafa fjölbreytni 

í kennsluháttum og brjóta upp kennsluna. Einn viðmælandi kom inn á mikilvægi þess að geta 

nýtt gagnvirka vefmiðla til að brjóta upp daginn bæði fyrir nemendur og kennara: ,,Maður 

nennir ekkert alltaf að vera í stofunni uppi á töflu og í kennslubókunum. Það þarf líka að 

brjóta upp daginn fyrir nemendur; mér finnst ómögulegt að þeir séu inni í stofunni að gera 

alltaf það sama bara í mismunandi fagi.“ Flestir höfðu orð um mikilvægi þess að koma til 

móts við þarfir nemenda og einn viðmælandi kom vel inn á það hversu hjálplegt það getur 

verið að nýta gagnvirka vefmiðla í kennslu: 

 

Þetta er ákveðið frelsi fyrir nemendur. Það eru rosalega margir nemendur sem eiga 

ekki algjörlega heima inn í skólastofunni, eiga erfitt með ýmsa þætti, þá nær maður til 

ákveðins hóps af nemendum með því að nýta gagnvirka vefmiðla. Það hvetur mann 

áfram sömuleiðis að sjá virknina, maður getur prófað og svo getur maður séð, já okei 

þetta er ekki að ganga upp. Það sem hvetur áfram er náttúrulega ef þetta er að ganga 

vel og ef nemendur eru að sýna áhuga fyrir þessu. Það hvetur mig mest að nemendur 

geti fótað sig í námssamfélagi á öðrum grunni heldur en lestri, skrift og stærðfræði. 

 

 

5.1.3 Notkun 

Allir kennaranemarnir voru sammála um að það er vel hægt að nýta gagnvirka vefmiðla í 

kennslu og voru uppi fjölmargar hugmyndir um hvernig sé best að nota þá. Nokkrir nefndu að 

hægt er að vera með einhverskonar síðu eða gagnabanka þar sem bæði kennarar og nemendur 

geti sett inn efni. Einn viðmælandi sagði: ,,Það er líka bara mjög gott að geta þá haft einn stað 

þar sem hægt er að nálgast verkefni ef börn eru veik eða þurfa að fá frí.“ Tveir kennaranemar 

nefndu að hægt er að nota vika (e. Wiki) eða wikisíður eins og þeir kölluðu þær til að safna 

saman upplýsingum á einn stað og einn viðmælandi nefndi að á sama hátt er hægt að nota 

Facebook. 

 Margir höfðu mikla trú á notkun YouTube í kennslu og einn viðmælandi sagði: ,,Ég hef 

mesta trú á YouTube, finnst það bara frábært tæki. Það er líka svo lítið mál að setja þar inn efni 

og nemendur eru alltaf að gera myndbönd og eitthvað. Þetta er bara rosalega mikið í 

skólastarfinu.“ Annar viðmælandi sagði: 

 

Ég var einu sinni í áfanga sem við vorum að spá í danskennslu. Við þurfum ekkert 

endilega að hafa danskennara til staðar, það er bara hægt að nota YouTube. Og líka 

bara í handavinnu, ég útbjó einu sinni handavinnumyndband og setti það inn á 

YouTube, þannig að já, möguleikarnir eru ofsalega miklir. Svo er ég mikið að skoða 

íslenskukennslu, það er svo auðvelt að láta þau ná sér í texta eða hlusta á texta. 

 

 



 

42 

 Tveir kennaranemar töluðu um mikilvægi þess að kenna nemendum að haga sér á 

netinu samhliða því að nota gagnvirka vefmiðla í kennslu. Það þarf að kenna þeim hvað er 

viðeigandi hegðun á netinu og hvað ber að varast. Einn viðmælandi sagði: ,,Mér finnst 

mikilvægast að kenna hátterni á netinu. Í fyrsta lagi er maður oftast ekki nafnlaus á þessum 

kommentakerfum eða á Facebook og líka bara að taka sér tíma í að lesa yfir áður en maður 

ýtir á enter.“ Annar viðmælandi sagði á svipuðum nótum: ,,Það þarf að kenna krökkunum 

hvernig á að haga sér á netinu og hvað á ekki að gera, gott dæmi er náttúrulega dv.is. Það þarf 

líka að spá í hverjir eru þarna á netinu; hvað þarf að varast.“ 

 Flestir eru sammála um að það séu bæði kostir og gallar við notkun gagnvirkra 

vefmiðla í skólastarfi en að kostirnir vegi meira en gallarnir. Nokkrir kostir voru nefndir af 

fleiri en einum viðmælenda: Aukið upplýsingaflæði til heimilanna, fjölbreytni í 

kennsluháttum og aukin færni nemenda á notkun netsins og tölva. Einn viðmælandi sagði 

meðal annars: ,,Það er mikilvægt að ná til foreldra, þú þarft ekki að ná til barnanna í gegnum 

vefmiðil, en engu að síður er rosalegur kostur að geta náð heim og skipst á upplýsingum.“ 

Annar viðmælandi sagði: ,,Ég held sko að það sé mjög gott fyrir foreldra að geta fylgst betur 

með og að þeir fái það bara í andlitið hvernig krökkunum gangi, einkunnir og hvernig þeir 

haga sér í tímanum.“ 

 Meirihluti kennaranemanna telur að gagnvirkir vefmiðlar bjóði upp á mikla möguleika 

og því sé hægt að nýta þá til að auka fjölbreytni í kennslu. Einn viðmælandinn sagði þegar 

hann var spurður um kosti gagnvirkra vefmiðla í skólastarfi: ,,Mikil fjölbreytni í 

kennsluaðferðum og þetta er náttúrulega bara tíminn í dag.“ Það kom einnig fram að notkun 

gagnvirkra vefmiðla í kennslu geti mögulega hjálpað nemendum að læra á tæknina. Einn 

viðmælandi sagði: 

 

Það er mikill kostur að nemendur læri og séu mjög færir á netinu og í tölvum. Þetta 

auðveldar allt líf manns, það auðveldar að skrifa ritgerðir ef maður er með netið. Það 

er gott aðgengi að efni, gott að koma efni frá sér af því að allt er farið að snúast um 

tölvur í dag. Það er mikilvægt að börnin séu orðin frekar fær þegar þau klára 10. bekk.  

 

Tveir kennaranemar nefndu það að helsta hindrun við notkun gagnvirkra vefmiðla í 

skólastarfi sé skortur á hugmyndaflugi, hræðsla og vankunnátta hjá kennurum. Annar þeirra 

sagði: ,,Ef kennarinn kann ekkert á þetta eða getur ekki miðlað hvernig á að gera þetta þá er 

það stór galli.“ Hinn sagði á svipuðum nótum: ,,Hugmyndaflug kennarans og þá líka 

hræðslan, maður hefur upplifað eldri kennara veigra sér við því að nota þá, því þeir bara 

kunna ekki.“ 

 Einn viðmælandi álítur að helsta hindrun við notkun gagnvirkra vefmiðla sé að ekki er 

hægt að vera öruggur um að skilaboð komast til skila til foreldra. Hann sagði:  

 

Þú getur aldrei verið öruggur um að allir fái skilaboðin, ef þú ert að leitast eftir 

einhverju ákveðnu svari. Þú ert kannski að benda foreldrum á að börnin eigi að koma 

vel klædd eða eitthvað og þú getur aldrei verið öruggur um að börnin komi vel klædd. 

Það er þvílíkur ókostur að vita ekki hver fær skilaboðin. Sumir foreldrar eru bara ekki 

að fylgjast með og þeir eru kannski ekki að fá nein skilaboð. 

 

 Nefndar voru nokkrar aðrar mögulegar hindranir við notkun gagnvirkra vefmiðla í 

skólastarfi, t.d að það geti myndast ákveðin fjarlægð milli foreldra og kennara, að 

tölvubúnaður sé slakur í einhverjum skólum vegna fjármagnsskorts og að þegar nemendur eru 

að vinna í tölvum þá geti þeir farið að gera eitthvað annað en þeir eiga að gera. Þrír 

kennaranemar vildu hins vegar ekki tiltaka neinar sérstakar hindranir. Einn sagði t.d: ,,Ég veit 

það ekki, það geta örugglega verið hindranir á öllu. Maður þarf náttúrulega bara að vera vel 

undirbúinn og halda vel utan um hlutina.“ 

 

5.1.4 Foreldrasamstarf 

Gagnvirkir vefmiðlar geta komið að góðum notum í foreldrasamstarfi, t.d. fyrir kennara að 

geta komið skilaboðum heim og sömuleiðis fyrir foreldra að geta látið kennarann vita ef t.d. 

eitthvað hefur komið uppá. Einn kennaranemi sagði: 

 

Þegar þú ert komin yfir í grunnskóla verða kannski bein samskipti milli kennara og 

foreldra dvínandi miðað við leikskólana þar hittir þú foreldra bæði á morgnana og 

seinni partinn. Þá nýtir maður gagnvirkan vefmiðil til að koma skilaboðunum heim, 

bæði um einstakan nemanda, ef eitthvað kemur upp á og sömuleiðis ef þú þarft að 

sækja eftir einhverju fyrir hópinn, biðja um eitthvað. Einnig til að afla upplýsinga og 

gefa upplýsingar um frammistöðu bekkjarins í heild. 

 

 Flestum viðmælenda fannst Mentor eða tölvupóstsamskipti alveg standa fyrir sínu til 

þess að koma skilaboðum á milli í foreldrasamstarfi. Einn kennaranemi sagði: ,,Tölvupóstar 

eru náttúrulega kjörnir og það er mjög mikilvægt ef eitthvað kemur upp á að foreldrar geti 

alltaf sent kennaranum póst þó að það sé á kvöldi eða hvað.“  

 Margir töluðu um að hægt sé að búa til Fésbókarsíðu fyrir foreldrasamstarf og hún geti 

gegnt svipuðu hlutverki og Mentor gerir í flestum skólum. Einn kennaranemi taldi að 

Fésbókin henti betur en tölvupóstar að því leytinu til að þá munu fleiri taka eftir því að það sé 

kominn póstur. Hann sagði: ,,Það væri mjög gott að geta verið með hópasíðu á fésinu. Þegar 

maður fær póst þá fer maður bara stundum inn á vefpóstinn en þú ert yfirleitt tengdur á fésinu 

og sérð til vinstri tilkynningu um einhver skilaboð frá hópum, þetta er bara fyrir framan þig.“ 

 Nokkrir kennaranemar töluðu um mikilvægi þess að foreldrar geti fylgst með því sem 

börnin eru að gera í skólanum og að gagnvirkir vefmiðlar komi þannig að góðum notum. Einn 

viðmælandi sagði: ,,Það er hægt að nota þá í upplýsingamiðlun við foreldra. Einnig þannig að 

foreldrar geti fylgst með því sem að nemendurnir eru að gera, t.d. að setja myndbönd inn á 

YouTube eða vera með vefsíður þar sem jafnvel daglega er hægt að setja inn fréttir.“ Annar 

sagði á svipuðum nótum: ,,Til samskipta og veita upplýsingar þannig að foreldrar geti fylgst 

með hvað krakkarnir eru að segja ef þau eru t.d. að setja upp svona upplýsingasíður. Til að 

leyfa foreldrum að fylgjast með og til að hafa samskipti við þá.“ 

 

5.1.5 Utanaðkomandi þrýstingur 

Kennaranemarnir voru spurðir um það hvort að þeir finni fyrir utanaðkomandi þrýstingi á þá 

sem verðandi kennara að nota gagnvirka vefmiðla í kennarastarfinu í framtíðinni. 

Meirihlutinn talaði um að finna fyrir þrýstingi og þá helst frá skólum/skólastjórnendum og 

nemendum. Tveir kennaranemar voru hins vegar á þeirri skoðun að það sé enginn 

utanaðkomandi þrýstingur á þá. Hér talar einn um utanaðkomandi þrýsting frá stjórnendum 

skólanna og nemendum: 

 

Já, hiklaust. Öll samskipti t.d. ef við tökum Mentor sem kennari þá náttúrulega er þetta 

orðið gjaldgengt í skólum, þetta er bara orðin krafa sem er sett. Þú ert með Mentor og 

notar Mentor, fyllir inn meðal annars mætingu, framlag í tímum og heimavinnu og 

annað sem síðan fer til foreldra. Og sömuleiðis þarftu að vera með á hreinu hvað er að 

gerast, sérstaklega með eldri nemendur og jafnvel þessa yngri, að þau eru byrjuð að 

nýta þessa vefmiðla og kannski sjá ýmislegt á netinu, þá er alveg fínt að vita hvað er 

að gerast og geta þá tengt sig við umræðuefni. Þannig að það er náttúrulega ákveðin 

pressa frá nemendum en eins og ég segi þá er stærsti hlutinn pressa frá stjórnendum 

skólanna, krafan er að þú nýtir Mentor til samskipta. 

 Einn viðmælandi talaði um þrýsting frá háskólanum: ,,Já, aðallega frá skólum. Eins og 

í kennaranáminu hér þá er verið að þrýsta á mann að nota þetta og það er nauðsynlegt fyrir 

kennara að kunna á þetta allt saman.“ Annar sagði: ,,Já, ég reikna bara með því að það þurfi; 

að maður þurfi að kunna á allt þetta tæknidót. Þetta er svo mikið inni í lífi nemendanna að 

maður verður að tengja námið við þeirra daglega líf.“ 

 Þeir tveir kennaranemar sem fannst ekki vera þrýstingur á þá að nota gagnvirka 

vefmiðla í kennarastarfinu rökstuddu það út frá reynslu sinni í vettvangsnámi. Annar þeirra 

sagði: ,,Nei, ekki beint. Eins og við höfum séð í skólum eru ekkert allir að nota þetta. Ég hef 

ekki upplifað það þannig.“ Hinn kennaraneminn sagði: 

 

Nei, ekki neitt. Ég hef ekki fundið það frá neinum eða séð það neins staðar að það sé 

eitthvað stór hluti af starfinu. Fyrir utan í dönsku og ensku, þá fá þau spjaldtölvur til 

að fara á Google Translate. Það er ekkert frábært en bara útaf því að Google Translate 

er ekki svo gott. 

 

5.1.6 Notkun Fésbókar  

Kennaranemarnir voru spurðir út í það hvernig hægt sé að nýta Fésbókina í skólastarfi og 

voru tvö gagnstæð sjónarmið áberandi. Sumir voru algjörlega mótfallnir því að nota 

Fésbókina í grunnskólum meðan aðrir höfðu jákvæð viðhorf til notkunar hennar.  

 Einn viðmælandi sem var mótfallinn notkun Fésbókar í grunnskólum sagði: ,,Ég er 

eiginlega á móti því að nota fésið í grunnskólum. Það er aldurstakmark á þessu og það á að 

virða það.“ Annar sagði hreint út: ,,Ég sé ákaflega lítil not fyrir hana í grunnskólum.“ 

 Meirihluti kennaranemanna var jákvæður fyrir notkun Fésbókar í grunnskólum. Einn 

viðmælandi sagði:  

 

Þú ert að ná að tengja stóran hóp saman. Ef við tölum um eldri nemendur á 

unglingastigi þá eru allir með Facebook, ég þori bara að fullyrða það. Ef þú vilt tengja 

eitthvað innan skóla er hægt að nota Facebook í einstök verkefni en annars er þetta 

náttúrulega bara frábær vefmiðill upp á það að tengja samstarf nemenda á milli skóla. 

 

 Annar kennaranemi sagði: ,,Það er vel hægt sko. Það er hægt að setja upp sérstaka 

nemendasíðu á Fésbókinni þar sem sett eru inn verkefni og nemendur geta jafnvel tjáð hug 

sinn inni á síðunni um hvað þeim finnst um starfið og annað.“ 

 Allir kennaranemarnir voru beðnir um að nefna bæði kosti og galla við notkun 

Fésbókar í skólastarfi og voru þeir allir sammála því að það séu bæði kostir og gallar við 

notkunina. Nefnt var að helstu gallar við notkun Fésbókar eru að mögulega hafa ekki allir 

aðgang að henni, hætta á einelti inni á henni, að hún sé tímaþjófur og að nemendur geta farið 

að gera eitthvað annað en þeir eiga að gera ef þeir hafa aðgang að Fésbókinni í 

kennslustundum. 

 Nokkrir kennaranemar nefndu möguleikann á einelti inni á Fésbókinni, einn þeirra 

sagði: 

 

Þarna er ekki ákveðinn trúnaður þannig séð en það er hægt að tala um trúnað. Þetta er 

allt opið þó svo að þetta sé lokaður hópur, en þá sér einhver eitthvað um einhvern sem 

setti þarna inn og er ekki sammála, þannig að þetta getur kallað á áflog. Það þarf að 

stýra málefninu algjörlega og stoppa ef þú sérð að eitthvað er í gangi. Það þarf líka að 

gæta þess að nemendur þurfi ekki að tjá sig of persónulega þar sem að þetta er opið 

svæði, kennarinn þarf algjörlega að stýra því. 

 

Annar viðmælandi sagði: 

 

Gallinn er sá að Fésbókin er rosalegur tímaþjófur, það þarf náttúrulega að kenna 

nemendum að nota hana rétt. Einnig eru ekki allir inn á henni. Svo er það náttúrulega 

líka bara einelti á netinu. Það þarf þá að ræða það og einnig að ræða við og kenna 

foreldrum líka aðeins um einelti á netinu. 

 

Einn kennaranemi nefndi eftirfarandi galla: ,,Ef verið er að nota Facebook í skólanum, í 

tímum, þá eru náttúrulega mjög miklar líkur á því að þeir fari bara og geri eitthvað annað.“ 

Helstu kostir við notkun Fésbókar í skólastarfi: Getur komið að góðum notum í 

foreldrasamstarfi. Hægt að vera með lokaða hópasíðu: Þægilegt að geta fylgjast með virkni 

nemenda, auðveldar kennaranum að koma efni til nemenda og að nemendur hafa þá aðgang 

að námsefninu þrátt fyrir að hafa misst úr skóla. Einn kennaranemi sagði:  

 

Kemur að góðum notum í foreldrasamstarfi og jafnvel í upplýsingamiðlun til 

nemenda, með því að nota lokaða hópa á Fésbókinni. Og það er svo auðvelt, verkefni 

morgundagsins er að finna efni um þetta, og þá fara þau bara á netið, pósta því á 

Facebook þá er þetta allt þar, þannig að það getur verið mjög sniðugt. Og líka einmitt í 

foreldrasamstarfi og á milli foreldra, foreldrarnir geta verið innbyrðis í sambandi. 

 Flestir kennaranemarnir nefndu að það væri mikill kostur að geta verið með hópasíðu 

á Fésbókinni, einn viðmælandi sagði: 

 

Kostirnir við að nota Facebook eru ótal. Þú ert að tengja nemendur, þú getur nýtt þetta 

sem gagnabanka, þú ert að fylgjast með virkni nemenda. Þetta getur verið partur af 

námskeiði og eins verið með heimanám. Kennari krefst ákveðið af nemendum, þá 

getur þú fylgst með virkni nemenda og hversu vel þeir eru að leggja sig fram.  

 

 Nokkrir kennaranemar nefndu þann kost að nemendur eru með betra aðgengi að 

námsefni með því að hafa hópasíðu á Fésbókinni, einn sagði: ,,Það eru náttúrulega allir með 

Facebook, þannig að það hafa allir aðgang að henni. Það er hægt að búa til svona hópasíðu, þá 

geta krakkarnir náttúrulega alltaf farið inn á hvort sem þeir kannski missa af í skólanum.“ 

 

 

5.2 Niðurstöður könnunar 

Samin var viðhorfskönnun og hún send út til þátttakenda á rafrænu formi með aðstoð Stefáns 

Jóhannssonar, sérfræðings í upplýsingatækni við Háskólann á Akureyri. Könnunin var send út 

til 97 kennaranema á 2., 3. og 4. ári á mið- og efsta stigi. Í könnuninni voru tíu spurningar, 

bæði lokaðar og hálflokaðar þar sem svarendur gátu sett fram skoðanir sínar í eigin orðum. 

Spurningalistann í heild og allar niðurstöður á töfluformi má sjá í fylgiskjölum. Alls svöruðu 

46 nemendur eða 47,4% af heildar þýðinu. Svarendur voru 38 konur og 8 karlar, flestir á 

aldrinum 20-39 ára (sjá töflu 1). 

 

Tafla 1: Fjöldi og hlutfall svarenda skipt eftir aldri 

 

 

 Meirihluti svarenda var af þriðja ári (21 af 46 eða 45,65%) og af þeim sem svöruðu 

könnuninni voru flestir með sérhæfingu á elsta stigi (22 af 46 eða 47,83%). Aðeins 10 af 46 

eða 21,74% voru með einhverja reynslu af kennslu. Þessir þættir; kyn, aldur, námsár, 

Aldur Fjöldi Fjöldi (%)

20-29 ára 22 47,83%

30-39 ára 18 39,13%

40-49 ára 4 8,70%

50 ára eða eldri 2 4,35%

Samtals 46 100,00%

sérhæfing og reynsla af kennslu, virtust ekki hafa áhrif á svör þátttakenda. 

 Spurt var um hvort þátttakendur telja að miðlalæsi ungs fólks sé að breytast með 

tilkomu gagnvirkra vefmiðla (til dæmis Facebook, Twitter, MySpace, YouTube, blogg/vikar (e. 

wikis), o.fl.) og voru nær allir sammála því (sjá töflu 2). 

 

 

Tafla 2: Fjöldi og hlutfall svarenda vegna viðhorfs til breytts miðlalæsis ungs fólks með tilkomu 

gagnvirkra vefmiðla 

 

 

 

 Flestir telja að gagnvirkir vefmiðlar muni henta öllum námsgreinum jafn vel (34 af 46 

eða 73,91%). Tíu voru hins vegar ósammála og var gefinn kostur á að segja hvaða 

námsgreinum þeir muni henta best og af hverju. Af þeim sem svöruðu þeim lið var oftast talið 

að gagnvirkir vefmiðlar muni henta best í greinum eins og samfélagsfræði og tungumálum en 

minna í stærðfræði og verklegum greinum. Svörin voru eftirfarandi: 

„Samfélagsgreinum ýmiskonar.“ 

„Tungumálum, samfélagsfræðigreinum, jafnvel raungreinum. “ 

„Fjölmiðlafræði því fjölmiðlar eru jú mið á netinu.“ 

„Nánast öllum myndi ég segja, en minnst e.t.v. stærðfræði og öðrum sérfögum eins og 

heimilisfræði, íþróttum og þessháttar. Vil ekki meina að það gæti ekki gagnast bara 

minna að einhverju leiti.“ 

„Ég tel hægt að nýta gagnvirka vefmiðla í mun minna mæli í heimilisfræði, hönnun og 

smíði, íþróttum, sundi og listgreinum. En vel hægt að koma því fyrir í kennslu í 

þessum greinum þó aðrar greinar séu betur til þess fallnar. “ 

„Tungumála og samfélagsgreinum.“ 

„?“ 

„Stærðfræði, Sögu, Landafræði, Náttúrufræði, Ensku, Dönsku.“ 

 

Fjöldi Fjöldi (%)

Já 39 84,78%

Nei 0 0,00%

Hlutlaus 6 13,04%

Ósvarað 1 2,17%

Samtals 46 100,00%

Svarmöguleikar

 Spurt var um hversu mikið þátttakendur muni nýta sér gagnvirka vefmiðla í skólastarfi 

og telja allflestir að þeir muni nýta þá mikið (28 af 46 eða 60,87%). Enginn telur sig ætla að 

nýta miðlana lítið eða ekkert (sjá töflu 3). 

 

 

Tafla 3: Fjöldi og hlutfall svarenda um nýtingu gagnvirkra vefmiðla í skólastarfi 

 

 

 

 Spurt var um hvernig þátttakendur muni nýta sér gagnvirka vefmiðla í skólastarfi og 

voru gefnir upp nokkrir valmöguleikar. Meirihluti svarenda telur að hægt sé að nýta gagnvirka 

vefmiðla á mismunandi sviðum í skólastarfi. Flestir eru sammála því að þeir geti nýst í 

foreldrasamskiptum en færri telja að þeir geti nýst í samskiptum við nemendur (sjá töflu 4 og 

mynd 1). 

 

 

Tafla 4: Fjöldi og hlutfall svarenda um nýtingu gagnvirkra vefmiðla í skólastarfi eftir sviðum 

 

 

 

Fjöldi Fjöldi (%)

Ekkert 0 0,00%

Lítið 0 0,00%

Hvorki mikið né lítið 15 32,61%

Mikið 28 60,87%

Mjög mikið 3 6,52%

Samtals 46 100,00%

Svarmöguleikar

Fjöldi Fjöldi (%)

41 89,13%

Í kennslu 39 84,78%

Í samskiptum við aðra kennara 38 82,61%

Í samskiptum við aðra starfsmenn skólans 34 73,91%

Í samskiptum við nemendur 31 67,39%

Í foreldrasamskiptum

Mynd 1: Fjöldi svarenda um nýtingu gagnvirkra vefmiðla í skólastarfi eftir sviðum 

 

 

 Í síðustu spurningu könnunarinnar voru þátttakendur spurðir hvaða gagnvirku 

vefmiðlar þeir teldu að geti nýst í skólastarfi í eftirfarandi þáttum: Í foreldrasamstarfi, aukin 

þátttaka foreldra í námi barna sinna, sem bakland fyrir kennara, upplýsingaflæði milli 

nemenda og aukið samstarf milli nemenda. Gefnir voru upp nokkrir möguleikar og hægt var 

að merkja við fleiri en einn. Þá voru einnig gefnir upp möguleikarnir annað og ekkert en ekki 

var hægt að setja inn hvað annað þátttakendur teldu að hægt sé að nýta. 

 Á sviðum sem tengjast samstarfi við foreldra eða aðra kennara telja flestir að Mentor 

muni henta best en Facebook og blogg/vikar eru einnig taldir hentugir. Þegar spurt var um 

samstarf milli nemenda var Facebook talið heppilegast og blogg/vikar fylgdu þar á eftir. 

GoogleApps og YouTube eru talin henta að einhverju leyti á flestum sviðum en fæstir telja 

MySpace og Twitter henta nema þá einna helst í samstarfi og upplýsingaflæði milli nemenda. 

Þá telur hluti þátttakenda annað muni henta á öllum sviðum og nokkrir telja ekkert af 

uppgefnu möguleikunum muni henta (sjá töflu 5 og mynd 2). 

 

  

0 5 10 15 20 25 30 35 40 45

Í foreldrasamskiptum

Í kennslu

Í samskiptum við aðra kennara

Í samskiptum við aðra starfsmenn skólans

Í samskiptum við nemendur

Fjöldi svarenda 

Tafla 5: Fjöldi og hlutfall svarenda um nýtingu mismunandi gagnvirkra vefmiðla í skólastarfi 

eftir sviðum 

 

 

 

 

 

Mynd 2: Fjöldi svarenda um nýtingu mismunandi gagnvirkra vefmiðla í skólastarfi eftir sviðum 

  

Blogg/vikar Facebook Google Apps Mentor MySpace Twitter YouTube Annað Ekkert

(e. w ikis)

Í foreldrasamstarfi 21 25 11 43 2 1 16 10 0

45,65% 54,35% 23,91% 93,48% 4,35% 2,17% 34,78% 21,74% 0,00%

Aukin þátttaka foreldra 23 22 9 41 2 1 8 10 1

í námi barna sinna 50,00% 47,83% 19,57% 89,13% 4,35% 2,17% 17,39% 21,74% 2,17%

Sem bakland 19 24 12 35 2 3 17 10 2

fyrir kennara 41,30% 52,17% 26,09% 76,09% 4,35% 6,52% 36,96% 21,74% 4,35%

Upplýsingaflæði 23 36 11 14 7 11 11 6 1

milli nemenda 50,00% 78,26% 23,91% 30,43% 15,22% 23,91% 23,91% 13,04% 2,17%

Aukið samstarf 21 36 17 9 5 12 13 9 2

milli nemenda 45,65% 78,26% 36,96% 19,57% 10,87% 26,09% 28,26% 19,57% 4,35%

5.3 Samantekt 

Allir kennaranemarnir hafa töluvert mikla reynslu af notkun gagnvirkra vefmiðla í daglegu 

lífi. Það sem hvetur þá mest til að vilja nota þá í kennslu er að koma til móts við þarfir 

nemenda. Þeir eru allir sammála því að hægt er að nýta gagnvirka vefmiðla í skólastarfi og 

eru uppi fjölmargar hugmyndir um hvernig sé best að nota þá. Flestir telja að gagnvirkir 

vefmiðlar geti nýst jafn vel í öllum námsgreinum en einnig kom fram að mikilvægt er að 

kenna nemendum að haga sér á netinu. Kennaranemarnir eru sammála því að þeir geti nýst í 

foreldrasamskiptum, í kennslu, í samskiptum við aðra kennara og í samskiptum við aðra 

starfsmenn skólans en færri telja að þeir muni nýtast í samskiptum við nemendur. Flestir 

kennaranemarnir eða tæplega 90% merktu við að þeir muni nota gagnvirka vefmiðla í 

foreldrasamskiptum. 

Flestir eru sammála um að það séu bæði kostir og gallar við notkun gagnvirkra vefmiðla í 

skólastarfi en að kostirnir vega meira en gallarnir. Margir tala um að finna fyrir þrýstingi frá 

skólum, skólastjórnendum og nemendum. Kennaranemarnir voru spurðir út í hvernig hægt sé 

að nýta Fésbókina í skólastarfi og voru tvö gagnstæð sjónarmið áberandi. Sumir eru 

algjörlega mótfallnir því að nota eigi Fésbókina í grunnskólum meðan aðrir höfðu jákvæð 

viðhorf til notkunar hennar. Spurningakönnunin leiddi í ljós að stór hluti svarenda telur að 

Fésbókin muni nýtast í skólastarfi á mismunandi sviðum en þó mest í samstarfi og 

upplýsingaflæði milli nemenda. Einnig kemur fram að flestallir kennaranemarnir eru sammála 

því að miðlalæsi ungs fólks sé að breytast með tilkomu gagnvirkra vefmiðla. 

6. Umræður 

Umræðan um notkun gagnvirkra vefmiðla í skólastarfi er frekar ný af nálinni þar sem ekki er 

langt síðan var farið að nýta tölvur og netið markvisst í skólum. Ungt fólk elst upp á tímum 

mikillar tækniframþróunar og í kjölfarið þurfa skólar og skólayfirvöld að bregðast við aukinni 

kröfu frá samfélaginu að nýta upplýsingatækni í meira mæli í skólastarfi. Upp hafa komið 

vangaveltur um hvernig og hvort eigi að nýta gagnvirka vefmiðla í skólum en skiptar skoðanir 

hafa verið uppi um t.d. notkun Fésbókar í skólastarfi. Mikilvægt er að skoða hvort og hvernig 

notkun gagnvirkra vefmiðla geti mögulega stuðlað að bættum samskiptum, hvort sem verið er 

að tala um samskipti milli kennara og nemenda, kennara og foreldra eða milli nemenda. Þessi 

rannsókn er partur af því að varpa ljósi á viðhorf fólks til aukinnar notkunar á gagnvirkum 

vefmiðlum í skólastarfi en ákveðið var að skoða viðhorf verðandi kennara þar sem þetta 

snertir þá að miklu leyti. 

 Í þessum kafla verður farið yfir niðurstöður bæði viðtalanna og 

spurningakönnunarinnar og þær tengdar við fræðilegu umfjöllunina í fyrri hluta ritgerðar. 

Bornar verða saman niðurstöður rannsóknarinnar við niðurstöður þriggja rannsókna á þessu 

sviði. Til að mynda verða niðurstöðurnar settar í samhengi við áherslur í Aðalnámskrá 

grunnskóla: Greinasvið frá 2013. Þemu rannsóknarinnar halda sér að mestu leyti þar sem 

umræðurnar verða settar fram undir köflunum: Notkun, foreldrasamstarf, utanaðkomandi 

þrýstingur og hvati og notkun Fésbókar. Í lok kaflans eru settar fram ályktanir höfunda um 

rannsóknarefnið. 

 

 

6.1 Gagnvirkir vefmiðlar 

6.1.1 Notkun 

Markmið þessarar rannsóknar var að kanna viðhorf kennaranema til notkunar á gagnvirkum 

vefmiðlum í skólastarfi. Viðtölin leiddu í ljós að kennaranemar eru að jafnaði nokkuð 

jákvæðir fyrir því að nota gagnvirka vefmiðla í kennarastarfinu í framtíðinni, hvort sem það er 

í kennslu eða í foreldrasamstarfi. Spurningakönnunin sýndi sömu niðurstöður en allflestir 

segjast ætla að nýta sér gagnvirka vefmiðla mikið í skólastarfi í framtíðinni. Í viðtölunum 

kom einnig í ljós að aðalástæða þess að kennaranemar vilja nota gagnvirka vefmiðla í kennslu 

í framtíðinni sé að koma til móts við þarfir nemenda, ná til nemenda, hafa fjölbreytni í 

kennsluháttum og brjóta upp kennsluna. Þessar niðurstöður eru nokkurn veginn sambærilegar 

niðurstöðum Sadaf, Newby og Ertmer (2012) þar sem fram kom að kennaranemar telja 

mikilvægt að nota gagnvirka vefmiðla í kennslu vegna þess að þeir hafa hugsanlega jákvæð 

áhrif á nám nemenda. Þeir telja að gagnvirkir vefmiðlar geti hjálpað til við að gera kennsluna 

fjölbreyttari og þ.a.l. séu meiri líkur á því að þeir nái að koma til móts við þarfir nemenda sem 

alast upp á tímum mikillar tækniframþróunar (bls. 941). 

 Tveir kennaranemar töluðu um mikilvægi þess að kenna nemendum að haga sér á 

netinu samhliða því að nota gagnvirka vefmiðla í kennslu; það þarf að kenna þeim hvað er 

viðeigandi hegðun á netinu og hvað ber að varast. Í Aðalnámskrá grunnskóla: Greinasvið 

(2013) stendur að mikilvægt er að nemendur fái markvissa þjálfun í upplýsinga- og miðlalæsi 

alla skólagönguna en samhliða notkun þessara tækni og netsins er ekki síður nauðsynlegt að 

þeir þekki helstu reglur um örugg samskipti á stafrænum miðlum og höfundarétt. Nemendur 

eiga að geta nýtt rafrænar leiðir og samskiptamiðla af ábyrgð, unnið í samræmi við reglur um 

ábyrga netnotkun og vera meðvitaðir um eigin siðferðislega ábyrgð. (Mennta- og 

menningarmálaráðuneytið, 2013, bls. 224-228). Einnig telur Hafþór Birgisson, 

tómstundafulltrúi í Reykjanesbæ, mikilvægt að fræða foreldra og kennara um hvernig hægt sé 

að bregðast við hinum ýmsu uppákomum varðandi netnotkun og að það þurfi að kenna 

börnum og unglingum að nota netið á ábyrgan hátt (Haraldur Bjarnason, 2011, bls. 12). 

 Allir kennaranemarnir eru sammála því að það sé auðveldlega hægt að nýta gagnvirka 

vefmiðla í kennslu. Spurningakönnunin leiddi í ljós að flestir telja gagnvirka vefmiðla nýtast 

öllum námsgreinum jafn vel en þó telja einhverjir að þeir muni nýtast betur í greinum eins og 

samfélagsfræði og tungumálum frekar en í greinum eins og stærðfræði og verklegum 

greinum. Í viðtölunum töluðu nokkrir um hversu þægilegt það geti verið, bæði fyrir kennara 

og nemendur, að vera með einhverskonar síðu þar sem hægt er að setja inn efni. Þetta 

auðveldar aðgengi að efni bæði innan sem utan kennslustofunnar. 

 Í spurningakönnuninni taldi meirihluti svarenda að hægt sé að nýta gagnvirka vefmiðla 

á mismunandi sviðum í skólastarfi. Flestir eru sammála því að þeir muni nýtast í 

foreldrasamskiptum, í kennslu, í samskiptum við aðra kennara og í samskiptum við aðra 

starfsmenn skólans en færri telja að þeir muni nýtast í samskiptum við nemendur. Í 

viðtölunum nefndu kennaranemarnir bæði kosti og galla við notkun gagnvirkra vefmiðla í 

skólastarfi en höfðu orð á því að kostirnir hafa aukið vægi. Þeir kostir sem voru helst nefndir 

voru aukið upplýsingaflæði til heimilanna, fjölbreytni í kennsluháttum og aukin færni 

nemenda á notkun netsins og tölva. Niðurstöðurnar eru að hluta til svipaðar rannsókn Sadaf, 

Newby og Ertmer (2012) þar sem kom í ljós að gagnvirkir vefmiðlar geta hjálpað til við að 

auka upplýsingaflæði og auðveldað aðgengi að efni (bls. 943). 

Nefndar voru nokkrar mögulegar hindranir við notkun gagnvirkra vefmiðla í 

skólastarfi en þær voru taldar vega minna en kostirnir. Þessar hindranir voru: Skortur á 

hugmyndaflugi, hræðsla og vankunnátta hjá kennurum, að það sé ekki hægt að vera öruggur 

um að allir fái skilaboðin, að það geti myndast ákveðin fjarlægð milli foreldra og kennara, að 

tölvubúnaður sé slakur í einhverjum skólum vegna fjármagnsskorts og að þegar nemendur eru 

að vinna í tölvum þá geta þeir farið að gera eitthvað annað en þeir eiga að gera. Í rannsókn 

Sadaf, Newby og Ertmer (2012) sáu kennaranemarnir ekki svona margar hindranir við notkun 

gagnvirkra vefmiðla í kennslu. Það eina sem var sambærilegt var sú hindrun að 

fjármagnsskortur geti haft áhrif á að skólarnir hefðu ekki nægilegt framboð af tölvum og að 

það geti auðveldlega komið í veg fyrir notkun gagnvirkra vefmiðla í kennslu (bls. 943). 

 

6.1.2 Foreldrasamstarf 

Kennaranemarnir hafa mikla trú á notkun gagnvirkra vefmiðla í foreldrasamstarfi þar sem þeir 

töluðu um mikilvægi þess að geta komið skilaboðum heim og einnig að foreldrar geti haft 

samband við kennara. Í grunnskólunum er ekki mikið um bein samskipti milli foreldra og 

kennara og því hentugt að geta nýtt gagnvirka vefmiðla til samskipta. Það á því í raun ekki að 

skipta miklu máli hvaða miðill er notaður, hvort sem það er Mentor, tölvupóstur eða jafnvel 

Fésbókin, það sem skiptir mestu máli er að skilaboðin komist til skila. Einn kennaranemi áleit 

að Fésbókin myndi henta best í foreldrasamstarfi þar sem fólk væri mikið þar inni og því væri 

minni líkur á að það fari framhjá fólki að það sé kominn póstur. Ragnar Þór Pétursson, 

náttúrufræðikennari í Norðlingaskóla, var einnig á sömu skoðun en hann taldi að það væru 

töluvert meiri líkur á að fólk sæi skilaboð frá honum á Fésbókinni en ef hann hefði sent þau í 

gegnum Mentor eða með tölvupósti skólans (Anna Guðrún Sigurvinsdóttir og Sólveig 

Jakobsdóttir, 2010, bls. 7-8). 

Einnig töluðu nokkrir kennaranemar um að það sé mikilvægt að foreldrar geti fylgst 

með því sem börnin eru að gera í skólanum og að gagnvirkir vefmiðlar bjóða upp á mikla 

möguleika í þeim efnum. Þá er hægt að setja inn efni inn á t.d. YouTube, vika, Fésbókina og 

fleiri síður þar sem foreldrarnir geta séð hvað börnin þeirra hafa sett inn. Ragnar Þór 

Pétursson nefndi einnig þann kost við að vera með Fésbókarsíðu að þá er aukið aðgengi fyrir 

foreldra að geta fylgst með hvað börnin þeirra eru að gera í námskeiðinu hjá honum (Anna 

Guðrún Sigurvinsdóttir og Sólveig Jakobsdóttir, 2010, bls. 7). 

 Spurningakönnunin sýndi sömu niðurstöður en tæplega 90% svarenda telur að 

gagnvirkir vefmiðlar muni nýtast í foreldrasamskiptum. Flestir telja að Mentor muni henta 

best í samstarfi við foreldra og aðra kennara en Facebook og blogg/vikar eru einnig taldir 

hentugir. 

 

6.1.3 Utanaðkomandi þrýstingur og hvati 

Í viðtölunum kom í ljós að kennaranemar finna fyrir utanaðkomandi þrýstingi frá skólum og 

skólastjórnendum um að nota gagnvirka vefmiðla í kennarastarfinu í framtíðinni. Einnig kom 

fram að það sé ákveðinn þrýstingur frá nemendum en telja má að hann sé jákvæður þar sem 

kennaranemarnir nefndu að helsti hvatinn til að vilja nota gagnvirka vefmiðla sé að koma til 

móts við þarfir nemenda. Þessar niðurstöður eru sambærilegar niðurstöðum Sadaf, Newby og 

Ertmer (2012) þar sem fram kom að kennaranemarnir fundu ekki aðeins fyrir þrýstingi að 

koma til móts við þarfir nemenda heldur einnig fyrir þrýstingi frá skólum og 

skólastjórnendum að nýta gagnvirka vefmiðla í kennslu. Áhugi þeirra á að nota gagnvirka 

vefmiðla var sprottinn af því að vilja koma til móts við þarfir nemenda en ekki vegna 

þrýstings frá skólum og skólastjórnendum (bls. 942). 

 

6.1.4 Notkun Fésbókar 

Spurningakönnunin leiddi í ljós að stór hluti svarenda telur að Fésbókin muni nýtast í 

skólastarfi á mismunandi sviðum en þó mest í samstarfi og upplýsingaflæði milli nemenda. Í 

viðtölunum voru kennaranemarnir sérstaklega spurðir út í hvernig hægt sé að nýta Fésbókina í 

skólastarfi og voru tvö gagnstæð sjónarmið áberandi. Einnig voru allir beðnir um að nefna 

kosti og galla við notkunina. Sumir eru algjörlega mótfallnir því að nota Fésbókina í 

grunnskólum út af því að það er aldurstakmark inn á hana og að það séu meiri líkur á því að 

nemendur fari að gera eitthvað allt annað en þeir eiga að gera ef Fésbókin er leyfð í 

kennslustundum. Kennaranemarnir nefndu líka að það sé hætta á einelti inni á Fésbókinni og 

að hún geti verið tímaþjófur. 

Sambærilegar niðurstöður voru í rannsókn Guðnýjar Guðbjörnsdóttur (2010) þar sem 

tekin voru viðtöl við fimm kennara og tíu nemendur af mismunandi skólastigum og voru þar 

uppi tvö gagnstæð sjónarmið. Þeir sem voru mótfallnir notkun Fésbókar í skólum nefndu 

ástæður eins og að hún sé tímafrek og truflandi í skólastarfi fyrir bæði nemendur og kennara, 

sumir gengu svo langt að segjast vilja banna notkun hennar í skólum. Aðal áhyggjuefni 

kennara var að nemendur færu á Fésbókina í kennslustundum þegar þeir ættu að vera að læra 

og því sé notkun hennar truflandi fyrir kennslu. Þeir sem voru mótfallnir notkun Fésbókar í 

skólastarfi höfðu ekki persónulega reynslu af notkun hennar á því sviði (bls. 6). 

 Kennaranemarnir eru nokkuð jákvæðir fyrir notkun Fésbókar í grunnskólum. Flestir 

halda því fram að allir nemendur á unglingastiginu séu með Fésbók og því sé auðvelt að nota 

hana með þeim. Kennaranemarnir töluðu um að hægt sé að stofna lokaðan hóp inni á 

Fésbókinni, síðan verði ákveðinn gagnabanki, þar sem kennarar geta sett inn námsefni og 

verkefni og nemendur geta einnig haft samskipti og sent inn fyrirspurnir. Kosturinn við að 

vera með lokaða hópasíðu á Fésbókinni er að þægilegt er að geta fylgst með virkni nemenda, 

hún auðveldar kennaranum að koma efni til nemenda og nemendur hafa aðgang að 

námsefninu þrátt fyrir að hafa misst úr skóla. Einnig er hægt að vera með lokaða hópasíðu í 

foreldrasamstarfi, þar sem foreldrar geta verið innbyrðis í sambandi um allskonar málefni sem 

varða bekkinn. 

Í rannsókn Guðnýjar Guðbjörnsdóttur (2010) voru einnig jákvæð viðhorf til notkunar 

Fésbókar í skólastarfi en þau komu frá eina kennaranum og nemendum hans sem höfðu 

einhverja reynslu af notkun Fésbókar í skólastarfi. Kennarinn setti allt námsefni og mörg próf 

inn á hópasíðu á Fésbókinni. Margir voru áhugasamir um hópinn þar sem fjölskyldumeðlimir 

nemenda og aðrir kennarar bættust í hann en með þessum hætti gátu fleiri verið þátttakendur í 

námi barnanna. Einn nemandi taldi jákvætt að námsefnið væri á netinu því þar væri bæði les- 

og hlustunarefni og nemendur gætu þá lesið eða hlustað eftir því hvort hentar þeim betur. Í 

þessari rannsókn virtust vera ákveðin tengsl milli þess að hafa jákvæð viðhorf til notkunar 

Fésbókar í skólastarfi og að hafa reynslu af notkun hennar í skólastarfi (bls. 7). 

 Kennaranemarnir nefndu einnig að það geti verið ákveðin hindrun að það eru ekki allir 

nemendur með aðgang að Fésbókinni. Í rannsókn Önnu Guðrúnar Sigurvinsdóttur og 

Sólveigar Jakobsdóttur (2010) voru tekin viðtöl við þrjá kennara sem höfðu það sameiginlegt 

að hafa notað Fésbókina í skólastarfi. Það kom fram í viðtali við Ásdísi Þórólfsdóttur, 

spænskukennara í Menntaskólanum við Hamrahlíð, að einn nemandi var ekki með Fésbókina 

og var það leyst þannig að hann stofnaði aðgang í byrjun annar til að vera með. Í viðtali við 

Ragnar Þór Pétursson, náttúrufræðikennara á unglingastigi í Norðlingaskóla, kom fram að 

ekki var skylda að tengjast hópnum á Fésbókinni og gátu nemendur nálgast sama efni á 

náttúrufræðivef skólans. Þeir sem vildu ekki tengjast hópnum höfðu ekki aðgang að 

umræðum sem sköpuðust á Fésbókinni og gátu ekki tekið próf sem voru þar inni (bls. 7-9). 

 Eins og hefur komið fram hafa kennaranemarnir góða trú á því að hægt sé að nýta 

Fésbókina í grunnskólum með því að stofna lokaða hópasíðu. Í rannsókn Önnu Guðrúnar 

Sigurvinsdóttur og Sólveigar Jakobsdóttur (2010) var meðal annars tekið viðtal við 

grunnskólakennarann Ragnar Þór Pétursson sem hafði töluverða reynslu af því að nýta 

Fésbókina á þennan hátt. Hann nýtti hópasíðuna á marga vegu, meðal annars setti hann inn 

lýsingar á umræðuvefinn, myndbandsupptökur frá tilraunum, ljósmyndir úr kennslustundum, 

YouTube myndbönd sem studdu námsefnið og nýtti forrit af Fésbókinni til að útbúa stutt 

krossapróf sem hann lagði fyrir nemendur. Ragnar taldi að aðalkostur þess að hafa hópasíðu á 

Fésbók væri aukið aðgengi fyrir nemendur og foreldra. Þeir þrír kennarar sem tekin voru 

viðtöl við höfðu allir góða reynslu af því að vera með lokaða hópasíðu á Fésbókinni og töldu 

að nemendur þeirra væru almennt ánægðir með fyrirkomulagið. Þeir voru allir sammála um 

að helsti kosturinn við að nota Fésbókina væri það hversu hentugt er að setja inn námsefni þar 

sem það væri aðgengilegt hvar og hvenær sem er og einnig sé auðvelt fyrir nemendur að 

senda fyrirspurnir á kennara eða á allan hópinn (bls. 7 og 10). 

 

 

6.2 Ályktanir 

Aðalástæða þess að kennaranemar vilja nota gagnvirka vefmiðla í kennslu í framtíðinni er að 

koma til móts við þarfir nemenda, ná til nemenda, hafa fjölbreytni í kennsluháttum og brjóta 

upp kennsluna. Það er hægt að fara ýmsar leiðir í kennslu til þess að ná til nemenda og koma 

námsefninu til skila en nemendur eru jafn misjafnir og þeir eru margir og er því misjafnt 

hvaða kennsluhættir henta hverjum og einum. Það er mikilvægt að brjóta upp kennsluna 

annars slagið og nýta mismunandi kennsluaðferðir til að ná til flestra nemenda og er notkun 

gagnvirkra vefmiðla ein fjölmargra leiða sem kennarar geta nýtt. 

Auðvelt er að nýta gagnvirka vefmiðla í kennslu og það ætti að vera hægt að nýta þá 

að einhverju leyti í flestum námsgreinum þótt þeir henti e.t.v. misvel. Gagnvirkir vefmiðlar 

geta hjálpað til við að bæta og auka samskipti fólks. Þeir stuðla að auknu upplýsingaflæði, 

auknu aðgengi að efni og greiðari samskiptum. Í mörgum tilfellum auka gagnvirkir vefmiðlar 

samstarf og upplýsingaflæði milli heimilis og skóla. Það er mjög hentugt að geta nýtt 

gagnvirka vefmiðla til að koma upplýsingum til foreldra og einnig fyrir þá til að hafa 

samband við kennara ef eitthvað er. Eins og nefnt var í viðtölunum eru bein samskipti milli 

foreldra og kennara lítil í grunnskólum og því er mjög gott að geta nýtt gagnvirka vefmiðla til 

að koma upplýsingum á milli. 

Hægt er að nota gagnvirka vefmiðla í kennslu með nemendum á öllum aldri. Með 

yngri nemendum er hægt að nýta þá þannig að kennari finnur efni sjálfur af gagnvirkum 

vefmiðli til að sýna nemendum í kennslustund, t.d. er hægt að finna myndbönd af ótrúlegustu 

hlutum á YouTube sem henta í kennslu. Því eldri sem nemendur eru, þeim mun meira er hægt 

að láta þá vinna sjálfir með gagnvirka vefmiðla. Skiptar skoðanir eru hins vegar um notkun 

Fésbókar í grunnskólum þar sem aldurstakmarkið inn á hana er 13 ára. Fésbókina ætti því 

ekki að nota með nemendum í 1.-7. bekk en engin fyrirstaða er fyrir því að nýta hana með 

nemendum í 8.-10. bekk. Það er mjög hentugt að stofna hópasíðu á Fésbókinni fyrir 

námsgreinar eða jafnvel fyrir foreldrasamstarf, möguleikarnir eru margir í þeim efnum.  

Skólar leggja mismikið upp með að nýta upplýsingatækni í skólastarfinu þar sem 

sumir skólar vilja vera spjaldtövuvæddir meðan aðrir ganga svo langt að draga úr gagnahraða 

á netinu til að hefta nemendur þegar þeir fara inn á ákveðnar síður. Sumir líta á tæknina sem 

tækifæri til sóknar meðan aðrir sjá einungis þær neikvæðu hliðar sem geta fylgt henni. Skólar 

verða að finna hvað hentar þeim best og fylgja sinni sannfæringu um hver sé rétta leiðin. Eins 

og í svo mörgu getur verið gott að reyna að feta hinn gullna meðalveg. 

Lokaorð 

Markmið ritgerðarinnar var að komast að því hver viðhorf verðandi kennara eru til notkunar á 

gagnvirkum vefmiðlum í skólastarfi, hvernig sé hægt að nýta þá, á hvaða sviðum 

skólastarfsins og hverjir væru kostir og gallar við notkun þeirra. Til þess að fá svör við 

rannsóknarspurningum var lögð spurningakönnun fyrir alla kennaranema við Háskólann á 

Akureyri á 2.,3. og 4. ári á mið- og efstastigi. Auk þess voru tekin viðtöl við sjö einstaklinga 

úr þýðinu til að fá dýpri innsýn á viðhorf þeirra. Mælitæki rannsóknarinnar voru 

spurningakönnun sem innihélt tíu spurningar ásamt viðtölum þar sem stuðst var við 

viðtalsramma með opnum og hálfopnum spurningum og viðtölin voru hljóðrituð til að 

úrvinnsla yrði sem nákvæmust. Söfnun gagna var því með bæði megindlegum og eigindlegum 

aðferðum.  

Við úrvinnslu gagna var reynt að koma mikilvægustu upplýsingunum á framfæri og 

t.a.m. var viðtölunum skipt upp í ákveðin meginþemu. Af rannsókninni og umfjölluninni má 

sjá að gagnvirkir vefmiðlar geta nýst í skólastarfi. Möguleikarnir geta verið mismiklir eftir 

sviðum en eins og einn kennaranemi sagði í viðtali þá er það einungis hugmyndaflug 

kennarans sem takmarkar möguleikana. Tölvur og tækni eru nánast orðnar sjálfsagður hluti af 

okkar daglega lífi og nýtast á ótalmörgum sviðum. Það er þó einnig mikilvægt að kenna rétta 

umgengni við þessa tækni, hvernig á að haga sér og hvaða hluti ber að varast. 

Hlutverk kennarans virðist að einhverju leyti vera að breytast úr því að miðla þekkingu 

í það að hjálpa nemendum að tileinka sér þekkingu, leiðbeina þeim á rétta braut og kenna 

nemendum að velja úr upplýsingum; gagnvirkir vefmiðlar geta spilað stórt hlutverk í því. 

Erfitt getur þó reynst að velja rétta gagnvirka vefmiðilinn sem hentar hverju sinni með tilliti 

til námsmarkmiða kennslustundar og því þurfa kennarar að hugleiða vel hver markmiðin eru 

og hvort nýting gagnvirkra vefmiðla sé til þess fallin að ná settum markmiðum. 

Í framhaldi af þessari rannsókn væri fróðlegt að skoða nánar hvernig skólar nýta sér 

gagnvirka vefmiðla og hvaða skoðanir nemendur hafa á þeirri notkun. Auk þess væri 

áhugavert að skoða nýtingu spjaldtölva þar sem sífellt fleiri skólar eru að taka þær upp í 

kennslu og skoða úrval íslenskra smáforrita sem nýta má til náms. 

Fylgiskjöl 

Bréf til gæðastjóra 

 

Akureyri, 12. febrúar 2013 

 

Sigrún Magnúsdóttir, gæðastjóri 

 

Undirritaðar eru nemar í kennarafræðinámi við Háskólann á Akureyri, stefnt er að útskrift úr 

grunnnámi í júní 2013. Við erum að vinna að B.Ed.-lokaverkefninu okkar sem ber heitið 

Gagnvirkir vefmiðlar í skólastarfi. Ákveðið var að leita til kennaranema við Háskólann á 

Akureyri um að taka þátt í stuttri spurningakönnun. Markmið okkar er að leita eftir svörum 

við því hvert viðhorf verðandi kennara er til aukinnar notkunar á gagnvirkum vefmiðlum í 

skólastarfi. 

 Við höfum útbúið spurningalista sem við viljum biðja þá kennaranema sem eru á 2. til 

4. ári á mið- og efsta stigi að svara fyrir okkur. Spurningalistinn er ekki merktur með nafni, 

ekki verður hægt að rekja svörin til einstaklinga og verður öllum svörum eytt eftir úrvinnslu. 

 Hér með óskum við eftir samþykki hjá kannanateymi Háskólans á Akureyri um að 

hafa samband við kennaranema og leggja fyrir könnunina. Meðfylgjandi er útprentaður 

spurningalisti en hann mun vera á rafrænu formi þegar hann verður sendur út. 

 

Ef óskað er eftir frekari upplýsingum má hafa samband í gegnum netföngin 

ha070180@unak.is og ha060202@unak.is. 

 

Með fyrirfram þökk, 

 

Nemar í kennarafræðinámi við Háskólann á Akureyri 

 

        

Heike Viktoria Kristínardóttir kt.: 100286-2039 

 

        

Íris Berglind C. Jónasdóttir kt.: 280986-2409 

Bréf til þátttakenda 

 

 

 

 

Sæl/Sæll ... 

 

 

 

Könnun um viðhorf kennaranema til aukinnar notkunar á gagnvirkum vefmiðlum í skólastarfi. 

 

 

Í þessum spurningalista eru nokkrar spurningar sem þú ert beðin(n) um að svara. 

Spurningalistinn er saminn af kennaranemum við Háskólann á Akureyri sem eru að vinna 

B.Ed.-lokaverkefnið sitt sem ber heitið Gagnvirkir vefmiðlar í skólastarfi. Markmiðið með 

spurningalistanum er að afla upplýsinga um viðhorf verðandi kennara til aukinnar notkunar 

gagnvirkra vefmiðla í skólastarfi. Spurningalistinn er nafnlaus, ekki verður hægt að rekja 

svörin til einstaklinga og verður öllum svörum eytt eftir úrvinnslu. 

 

 

 

Til að taka þátt í könnuninni smellirðu á slóðina hér að neðan: 

 

http://stefania.unak.is/stefania/unakkonnun.asp?konnun=58&svid=629200160328 

 

Ef ekki virkar að smella á slóðina skaltu afrita hana (alla línuna) og setja í vafrann hjá þér. 

 

 

 

Með fyrirfram þökk fyrir þátttökuna, 

 

Heike Viktoria Kristínardóttir og Íris Berglind C. Jónasdóttir 

Spurningalistinn 

 

Spurningalisti um viðhorf kennaranema til aukinnar notkunar á 

gagnvirkum vefmiðlum í skólastarfi. 

  

 

Í þessum spurningalista eru nokkrar spurningar sem þú ert beðin(n) um að svara. 

Spurningalistinn er saminn af kennaranemum við Háskólann á Akureyri sem eru að vinna 

B.Ed.-lokaverkefnið sitt sem ber heitið Gagnvirkir vefmiðlar í skólastarfi. Markmiðið með 

spurningalistanum er að afla upplýsinga um viðhorf verðandi kennara til aukinnar 

notkunar gagnvirkra vefmiðla í skólastarfi. Spurningalistinn er nafnlaus, ekki verður hægt 

að rekja svörin til einstaklinga og verður öllum svörum eytt eftir úrvinnslu. 

 

1. Hvert er kyn þitt?  

   Karl  

   Kona  

 

2. Aldur?  

   20-29 ára  

   30-39 ára  

   40-49 ára  

   50 ára eða eldri  

 

3. Á hvaða ári ertu í námi?  

   2. ári  

   3. ári  

   4. ári  

 

4. Fyrir hvaða skólastig ertu að sérhæfa þig?  

   Miðstig með áherslu á yngri barna kennslu  

   Miðstig  

   Efsta stig  

 

5. Hefurðu reynslu af því að kenna?  

   Já  

   Nei  

6. Telur þú að miðlalæsi ungs fólks sé að breytast með tilkomu gagnvirkra vefmiðla (til 

dæmis Facebook, Twitter, MySpace, YouTube, blogg/vikar (e. wikis), o.fl.)?  

   Já  

   Nei  

   Hlutlaus  

 

7. Telur þú að gagnvirkir vefmiðlar henti öllum námsgreinum jafn vel?  

   Já  

   Nei  

 

 Ef nei, hvaða námsgreinum henta þeir best og af hverju?  

  

 

 

 

 

 

8. Hversu mikið munt þú nýta þér gagnvirka vefmiðla í skólastarfi?  

   Ekkert  

   Lítið  

   Hvorki mikið né lítið  

   Mikið  

   Mjög mikið  

 

 

9. Hvernig munt þú nýta þér gagnvirka vefmiðla í skólastarfi? Hægt er að merkja við fleiri en 

einn möguleika. 

 

 Hakaðu í viðeigandi reiti  

   Í foreldrasamskiptum 

   Í kennslu 

   Í samskiptum við aðra kennara 

   Í samskiptum við aðra starfsmenn skólans 

   Í samskiptum við nemendur 

 

 Annað  

10. Hvaða gagnvirku vefmiðlar telur þú að gætu nýst í skólastarfi í eftirfarandi þáttum? Hægt 

er að merkja við fleiri en einn möguleika. 

 

 Í foreldrasamstarfi 

 Hakaðu í viðeigandi reiti  

   Blogg/vikar (e. wikis) 

   Facebook 

   Google Apps 

   Mentor 

   MySpace 

   Twitter 

   YouTube 

   Annað 

   Ekkert 

 

 Aukin þátttaka foreldra í námi barna sinna 

 Hakaðu í viðeigandi reiti  

   Blogg/vikar (e. wikis) 

   Facebook 

   Google Apps 

   Mentor 

   MySpace 

   Twitter 

   YouTube 

   Annað 

   Ekkert 

 

 Sem bakland fyrir kennara 

 Hakaðu í viðeigandi reiti  

   Blogg/vikar (e. wikis) 

   Facebook 

   Google Apps 

   Mentor 

   MySpace 

   Twitter 

   YouTube 

   Annað 

   Ekkert 

 Upplýsingaflæði milli nemenda 

 Hakaðu í viðeigandi reiti  

   Blogg/vikar (e. wikis) 

   Facebook 

   Google Apps 

   Mentor 

   MySpace 

   Twitter 

   YouTube 

   Annað 

   Ekkert 

 

 Aukið samstarf milli nemenda 

 Hakaðu í viðeigandi reiti  

   Blogg/vikar (e. wikis) 

   Facebook 

   Google Apps 

   Mentor 

   MySpace 

   Twitter 

   YouTube 

   Annað 

   Ekkert 

 

 Hakaðu við til að staðfesta að sé í lagi að senda þitt framlag. 

 

 

 

 

Takk fyrir þátttökuna 

Niðurstöður könnunar í töflum og myndum 

 

 

1) Hvert er kyn þitt? 

 

 

Tafla 6: Fjöldi og hlutfall svarenda skipt eftir kyni 

 

 

 

2) Aldur? 

 

 

Tafla 7: Fjöldi og hlutfall svarenda skipt eftir aldri 

 

 

 

3) Á hvaða ári ertu í námi? 

 

 

Tafla 8: Fjöldi og hlutfall svarenda skipt eftir námsári 

 

 

 

Kyn Fjöldi Fjöldi (%)

Karl 8 17,39%

Kona 38 82,61%

Samtals 46 100,00%

Aldur Fjöldi Fjöldi (%)

20-29 ára 22 47,83%

30-39 ára 18 39,13%

40-49 ára 4 8,70%

50 ára eða eldri 2 4,35%

Samtals 46 100,00%

Námsár Fjöldi Fjöldi (%)

2. ári 10 21,74%

3. ári 21 45,65%

4. ári 15 32,61%

Samtals 46 100,00%

4) Fyrir hvaða skólastig ertu að sérhæfa þig? 

 

 

Tafla 9: Fjöldi og hlutfall svarenda skipt eftir sérhæfingu 

 

 

 

5) Hefurðu reynslu af því að kenna? 

 

 

Tafla 10: Fjöldi og hlutfall svarenda skipt eftir reynslu í kennslu 

 

 

 

6) Telur þú að miðlalæsi ungs fólks sé að breytast með tilkomu gagnvirkra vefmiðla (til 

dæmis Facebook, Twitter, MySpace, YouTube, blogg/vikar (e. wikis), o.fl.)? 

 

 

Tafla 11: Fjöldi og hlutfall svarenda vegna viðhorfs til breytts miðlalæsis ungs fólks með tilkomu 

gagnvirkra vefmiðla 

 

 

 

 

Skólastig Fjöldi Fjöldi (%)

Efsta stig 22 47,83%

14 30,43%

10 21,74%

Samtals 46 100,00%

Miðstig

Miðstig með áherslu á yngri barna kennslu

Reynsla af kennslu Fjöldi Fjöldi (%)

Já 10 21,74%

Nei 36 78,26%

Samtals 46 100,00%

Fjöldi Fjöldi (%)

Já 39 84,78%

Nei 0 0,00%

Hlutlaus 6 13,04%

Ósvarað 1 2,17%

Samtals 46 100,00%

Svarmöguleikar

7) Telur þú að gagnvirkir vefmiðlar henti öllum námsgreinum jafn vel? 

 

Tafla 12: Fjöldi og hlutfall svarenda vegna viðhorfs til jafnrar nýtingar gagnvirkra vefmiðla í 

öllum námsgreinum 

 

 

Ef nei, hvaða námsgreinum henta þeir best og af hverju?  

„Samfélagsgreinum ýmiskonar.“ 

„Tungumálum, samfélagsfræðigreinum, jafnvel raungreinum.“ 

„Fjölmiðlafræði því fjölmiðlar eru jú mið á netinu.“ 

„Nánast öllum myndi ég segja, en minnst e.t.v. stærðfræði og öðrum sérfögum eins og 

heimilisfræði, íþróttum og þessháttar. Vil ekki meina að það gæti ekki gagnast bara 

minna að einhverju leiti.“ 

„Ég tel hægt að nýta gagnvirka vefmiðla í mun minna mæli í heimilisfræði, hönnun og 

smíði, íþróttum, sundi og listgreinum. En vel hægt að koma því fyrir í kennslu í 

þessum greinum þó aðrar greinar séu betur til þess fallnar.“ 

„Tungumála og samfélagsgreinum.“ 

„?“ 

„Stærðfræði, Sögu, Landafræði, Náttúrufræði, Ensku, Dönsku.“ 

 

 

8) Hversu mikið munt þú nýta þér gagnvirka vefmiðla í skólastarfi? 

 

Tafla 13: Fjöldi og hlutfall svarenda um nýtingu gagnvirkra vefmiðla í skólastarfi 

 

 

Fjöldi Fjöldi (%)

Já 34 73,91%

Nei 10 21,74%

Ósvarað 2 4,35%

Samtals 46 100,00%

Svarmöguleikar

Fjöldi Fjöldi (%)

Ekkert 0 0,00%

Lítið 0 0,00%

Hvorki mikið né lítið 15 32,61%

Mikið 28 60,87%

Mjög mikið 3 6,52%

Samtals 46 100,00%

Svarmöguleikar

9) Hvernig munt þú nýta þér gagnvirka vefmiðla í skólastarfi? Hægt er að merkja við 

fleiri en einn möguleika. 

 

 

Tafla 14: Fjöldi og hlutfall svarenda um nýtingu gagnvirkra vefmiðla í skólastarfi eftir sviðum 

 

 

 

Annað: „Dæmi um vefmiðla sem mikið eru notaðir í skólum er mentor.“ 

 

 

 

Mynd 3: Fjöldi svarenda um nýtingu gagnvirkra vefmiðla í skólastarfi eftir sviðum 

 

 

 

 

 

 

 

Fjöldi Fjöldi (%)

41 89,13%

Í kennslu 39 84,78%

Í samskiptum við aðra kennara 38 82,61%

Í samskiptum við aðra starfsmenn skólans 34 73,91%

Í samskiptum við nemendur 31 67,39%

Í foreldrasamskiptum

0 5 10 15 20 25 30 35 40 45

Í foreldrasamskiptum

Í kennslu

Í samskiptum við aðra kennara

Í samskiptum við aðra starfsmenn skólans

Í samskiptum við nemendur

Fjöldi svarenda 

10) Hvaða gagnvirku vefmiðlar telur þú að gætu nýst í skólastarfi í eftirfarandi þáttum? 

Hægt er að merkja við fleiri en einn möguleika. 

 

 

Tafla 15: Fjöldi og hlutfall svarenda um nýtingu mismunandi gagnvirkra vefmiðla í skólastarfi 

eftir sviðum 

 

 

 

 

Mynd 4: Fjöldi svarenda um nýtingu mismunandi gagnvirkra vefmiðla í skólastarfi eftir sviðum  

Blogg/vikar Facebook Google Apps Mentor MySpace Twitter YouTube Annað Ekkert

(e. w ikis)

Í foreldrasamstarfi 21 25 11 43 2 1 16 10 0

45,65% 54,35% 23,91% 93,48% 4,35% 2,17% 34,78% 21,74% 0,00%

Aukin þátttaka foreldra 23 22 9 41 2 1 8 10 1

í námi barna sinna 50,00% 47,83% 19,57% 89,13% 4,35% 2,17% 17,39% 21,74% 2,17%

Sem bakland 19 24 12 35 2 3 17 10 2

fyrir kennara 41,30% 52,17% 26,09% 76,09% 4,35% 6,52% 36,96% 21,74% 4,35%

Upplýsingaflæði 23 36 11 14 7 11 11 6 1

milli nemenda 50,00% 78,26% 23,91% 30,43% 15,22% 23,91% 23,91% 13,04% 2,17%

Aukið samstarf 21 36 17 9 5 12 13 9 2

milli nemenda 45,65% 78,26% 36,96% 19,57% 10,87% 26,09% 28,26% 19,57% 4,35%

Upplýst samþykki þátttakenda í viðtölum 

 

 

 

 

Upplýst samþykki 

Við undirritaðar, Heike Viktoria Kristínardóttir og Íris Berglind C. Jónasdóttir, erum nemar í 

kennarafræði við Háskólann á Akureyri. Við erum að vinna að B.Ed. lokaverkefni undir 

leiðsögn Braga Guðmundssonar, prófessors og formanns kennaradeildar HA. Viðtalið felst í 

því að kanna viðhorf kennaranema til notkunar gagnvirkra vefmiðla í skólastarfi. Opnar og 

hálfopnar spurningar verða hafðar til viðmiðunar í viðtalinu þar sem sveigjanleiki verður til 

staðar þannig að viðhorf viðmælanda geti komið skýrt fram.  

 

Reiknað er með að viðtalið taki eigi lengur en 30 mínútur. Viðtalið verður tekið upp á stafrænt 

upptökutæki og í kjölfarið ritað orð frá orði. Ekki er skylda að svara öllum spurningum sem 

rannsakendur spyrja ef viðmælandi, af einhverjum ástæðum, vill ekki svara. Farið verður með 

allar upplýsingar sem trúnaðarmál og þess vandlega gætt að ekki verði hægt að rekja þær. 

Öllum frumgögnum verður eytt þegar lokaverkefninu hefur verið skilað eigi síðar en 30. apríl 

2013. 

 

Ég samþykki hér með að deila skoðun minni í viðtali eins og því er lýst.  

 

_____________________________   ____________________________ 

Undirskrift viðmælanda    Staður og dagsetning 

 

Undirskrift kennaranema til staðfestingar á að upplýsts samþykkis hafi verið aflað: 

 

             

Heike Viktoria Kristínardóttir   Íris Berglind C. Jónasdóttir 

Viðtalsrammi 

 

 

Viðtalsspurningar: 

 

1. Þegar þú heyrir minnst á gagnvirka vefmiðla, hvaða gagnvirki vefmiðill kemur fyrst 

upp í huga þinn? 

1.1.Hvernig væri hægt að nýta þann vefmiðil í skólastarfi? 

2. Hversu mikla reynslu hefur þú af því að nota gagnvirka vefmiðla? 

3. Hvernig telur þú að hægt sé að nýta gagnvirka vefmiðla í kennslu? 

4. Hvernig telur þú að hægt sé að nýta gagnvirka vefmiðla í foreldrasamstarfi? 

5. Hvernig telur þú að hægt sé að nýta Fésbókina í skólastarfi? (kostir og gallar) 

6. Hvaða kostir telur þú að séu við notkun gagnvirkra vefmiðla í skólastarfi? 

7. Hvaða galla sérð þú við notkun gagnvirkra vefmiðla í skólastarfi? (Hvaða hindranir 

geta verið?) 

8. Finnst þér vera utanaðkomandi þrýstingur á þig sem verðandi kennara frá samfélaginu, 

nemendum, skólum og skólastjórnendum að þú þurfir að nota gagnvirka vefmiðla í 

starfi þínu í framtíðinni? 

9. Hvað hvetur þig mest til að vilja nota gagnvirka vefmiðla í kennslu? 

10. Er eitthvað meira sem þú vilt bæta við? 


